
 

Concello de Muros 

Curro da Praza, 1, Muros. 15250 A Coruña. Tel. 981826050. Fax: 981762257 

ACTA DA SESIÓN ORDINARIA DO PLENO NÚM. 8 DA CORPORACIÓN CELEBRADA O 10 DE AGOSTO 
DE 2022 

 

PERSOAS ASISTENTES 

PRESIDENTA: 

Dª María Inés Monteagudo Romero (PP) 

CONCELLEIROS/AS: 

Dª María del Carmen González García (PP) 

D. Juan Manuel Martínez Martínez (PP) 

Dª Caridad González Cerviño (PSOE) 

Dª María del Rosario Fernández Piñeiro (PSOE) 

Dª Sandra Maneiro Pais (PSOE) 

D. Ramón Lago Tajes (PSOE) 

Dª María Xosé Alfonso Torres (Non adscrita) 

D. José Manuel Quintela Fernández (Non adscrito) 

Dª María Sambade Lloréns (Non adscrita) 

Dª María Lago Lestón (BNG) 

Dª Maruxa Martínez Romaní (BNG) 

Non asiste pero xustifica a súa ausencia, D. José Vázquez Rama (PP) 

SECRETARÍA XERAL 

D. José Manuel Mayo Priegue 

No salón de sesións da Casa Consistorial sendo as vinte horas e trinta minutos, do día de referencia, 
reúnense en primeira convocatoria os/as concelleiros/as citados/as anteriormente, co obxecto de celebrar a 
sesión ordinaria do Pleno da corporación, asistidos por min, o secretario accidental do Concello que certifico.  

Comprobada a existencia do quórum necesario, a señora alcaldesa declara aberta a sesión, con arranxo á 
seguinte orde do día: 

ORDE DO DÍA 

A. Parte dispositiva 

Primeiro. Aprobación da acta anterior núm. 7 do pleno ordinario do 27 de xuño de 2022 

A señora alcaldesa, Dª María Inés Monteagudo Romero, pregunta aos membros da corporación se teñen 
algunha observación que dicir ao respecto da acta anterior núm. 7 da sesión de pleno ordinario do 27 de 
xuño de 2022 que se presenta para que o Pleno a aprobe, e non habendo observacións, apróbase a acta 
anterior núm. 7 da sesión de pleno ordinario do 27 de xuño de 2022 cos votos a favor do grupo municipal 
socialista (4), do grupo municipal popular (3), dos concelleiros non adscritos (3) e do grupo municipal do BNG 
(2). 

Segundo. Fixación dos festivos locais no concello de Muros para o ano 2023. 

A señora alcaldesa sinala que a proposta vén ditaminada favorablemente pola comisión informativa e que a 
proposta inicial foi modificada: 

“Visto que dentro do calendario laboral, composto de 14 festivos, 12 son determinados polo Estado e polas 
comunidades autónomas, e 2 son determinados por cada concello.   

Visto o informe da Secretaría Xeral do 15 de xullo de 2022 sobre a lexislación aplicable e o procedemento a 
seguir  

E visto canto antecede, esta Alcaldía eleva ao Pleno da corporación e ao estudo previo por parte da comisión 
informativa a adopción do seguinte acordo: 

PRIMEIRO. Fixar como días de festivos locais do ano 2023 de carácter retributivo e non recuperable no 
concello de Muros o 29 de xuño de 2023, xoves (San Pedro) e o sábado 24 de xuño de 2023.   

SEGUNDO. Dar traslado do acordo á Consellería de Emprego e Igualdade da Xunta de Galicia aos efectos 
de fixar calendario laboral 2023.  

TERCEIRO. Facultar á alcaldesa do Concello de Muros para cantas actuacións de trámite sexan precisas 
para a mellor execución do acordado.” 

A señora alcaldesa dá paso ás intervencións. 

A Sra. González sinala que están de acordo. 

A Sra. Lago di que queren agradecer que se tivese en conta a súa proposta do 24 de xuño xa que hai xente 
que tamén traballa os sábados, non só de luns a venres. 

Rematadas as intervencións o Pleno da corporación, cos votos a favor do grupo municipal popular (3), do 
grupo municipal socialista (4), dos concelleiros non adscritos (3) e do grupo municipal do BNG (2), adopta por 
unanimidade o seguinte acordo: 

PRIMEIRO. Fixar como días de festivos locais do ano 2023 de carácter retributivo e non recuperable no 
concello de Muros o 29 de xuño de 2023, xoves (San Pedro) e o sábado 24 de xuño de 2023.   

SEGUNDO. Dar traslado do acordo á Consellería de Emprego e Igualdade da Xunta de Galicia aos efectos 
de fixar calendario laboral 2023.  

TERCEIRO. Facultar á alcaldesa do Concello de Muros para cantas actuacións de trámite sexan precisas 
para a mellor execución do acordado. 

Terceiro. Aprobación definitiva da Ordenanza fiscal reguladora do imposto sobre o incremento de 
valor dos terreos de natureza urbana. 

A señora alcaldesa sinala que a proposta vén ditaminada favorablemente pola comisión informativa e que é 
do seguinte literal: 

“Considerando que a Disposición Transitoria Única do Real Decreto-lei 26/2021, do 8 de novembro, polo que 
se adapta o texto refundido da Lei Reguladora das Facendas Locais, aprobado polo Real Decreto Lexislativo 
2/2004, do 5 de marzo, á recente xurisprudencia do Tribunal Constitucional respecto do Imposto sobre o 
incremento de valor dos terreos de natureza urbana, establece que os concellos que teñan establecido o 
Imposto sobre o incremento de valor dos terreos de natureza urbana deberán modificar, no prazo de seis 
meses desde a entrada en vigor deste real decreto-lei, as súas respectivas ordenanzas fiscais para 
adecualas ao disposto no mesmo.  

Considerando a Providencia da Alcaldía, de data do 07.03.2022, incoando expediente de modificación da 
Ordenanza fiscal reguladora do imposto sobre o incremento de valor dos terreos de natureza urbana. 
Seguido o procedemento correspondente, por Acordo do Pleno de data 28.04.2022, aprobouse 
provisionalmente a modificación da Ordenanza fiscal reguladora do Imposto sobre o Incremento do Valor dos 
Terreos de Natureza Urbana. Someténdose a exposición pública por prazo de trinta días, mediante anuncio 
no Boletín Oficial da Provincia núm. 84, de data 04.05.2022 presentáronse alegacións que foron certificadas 
pola Secretaría en data 13.07.2022. 

Con data do 15.07.2022 o Tesoureiro Municipal emite informe sobre as reclamacións formuladas, con 
pronunciamento desfavorable respecto das alegacións formuladas na fase de exposición pública e 
pronunciamento favorable sobre a continuación do procedemento. 

Visto que o expediente completo foi entregado na Secretaría da Corporación e que, despois do seu exame, 
foi posto a disposición desta Presidencia-Alcaldía para a súa inclusión na orde do día da Comisión 
Informativa de Facenda. En base a canto antecede, en virtude dos artigos 22.2.d) e 49 da Lei 7/1985, de 2 de 
abril, reguladora das bases do réxime local, proponse ao Pleno a adopción do seguinte acordo: 

PRIMEIRO. Desestimar a reclamación presentada por Manuel Lago Álvarez de data 06.06.2022, con rexistro 
de entrada núm. 2574, por considerar que as alegacións formuladas carecen de fundamentación xurídica, 
non gardan relación co obxecto do procedemento e resultan incongruentes e contrarias a Dereito.  

SEGUNDO. Aprobar con carácter definitivo, unha vez resoltas as reclamacións presentadas, a redacción 
definitiva da Ordenanza fiscal reguladora do Imposto sobre o Incremento do Valor dos Bens de Natureza 
Urbana aprobada inicialmente no pleno da corporación do 28 de abril de 2022  

TERCEIRO. Publicar o devandito acordo definitivo e o texto íntegro da modificación da Ordenanza fiscal 
reguladora do imposto no Boletín Oficial da Provincia e no taboleiro de anuncios do Concello, aplicándose a 
partir da data que sinala dita Ordenanza. Así mesmo, estará a disposición dos interesados na sede 
electrónica deste Concello: https://sede.muros.gal.  

CUARTO. Notificar este acordo a todas aquelas persoas que presentasen alegacións durante o período de 
información pública.”  

A señora alcaldesa sinala que a proposta que se vai votar só se refire á estimación ou desestimacións das 
alegacións, e Tesourería e Secretaría infórmanas desfavorablemente e indican que a adecuación da 
ordenanza non é un procedemento voluntario para entidade local senón que un trámite que se debe realizar 
por imperativo legal, e dá paso ás intervencións. 

A Sra. González di que queren saber se se estiman as alegacións que pasaría coa ordenanza.  

A señora alcaldesa responde que se se estiman, a ordenanza non se aprobaría, e estarían incumprindo un 
mandato legal de modificar a ordenanza de acordo coa lei. 

A Sra. González di que discrepa e que non entenden que se é por imperativo legal o teñan que votar en 
pleno e como non teñen claro que as alegacións non teñan fundamento e como non teñen claro que esta 
aprobación non supoña unha subida de impostos, van a repensar o que van a facer co voto. 

A Sra. Lago di que coinciden coa voceira do grupo socialista no referente a que teñan que votar si por 
imperativo legal e di que si pensa que as alegacións teñen fundamento xurídico, polo que van a votar para 
que se acepten as alegacións. 

A Sra. Alfonso di que o imperativo legal refírese a aqueles concellos que o cobran e o queiran seguir 
cobrando e que o teñen que adaptar en dous aspectos. E o que fai o Concello de Muros non é adaptar ao 
que di o Tribunal Constitucional senón o que está facendo é aproveitar esa obriga legal para cambiar toda a 
ordenanza posto que no anuncio do BOP non fala de modificación senón de aprobación, e esta nova 
ordenanza é máis gravosa para a cidadanía ca anterior xa que reduce as bonificacións. E sinala que con 
respecto ás alegacións cre que si teñen razón e parécelle inxusto que o PP local non coincida co PP nacional 
de baixar os impostos e que con esta aprobación fagan que a veciñanza teña que pagar máis pola plusvalía, 
polo que vai votar en contra de desestimar estas alegacións. 

A Sra. Sambade di que está totalmente coa Sra. Alfonso xa que non ve ben que a cidadanía teña que pagar 
máis. 

A señora alcaldesa di que xa o indicaron no pleno da aprobación inicial da ordenanza, que o que fan é excluír 
aqueles supostos nos que non se pode acreditar que houbo incremento patrimonial e tamén se dixo que se 
reducían as bonificacións cando o que se fixo foi establecer as bonificacións en función da capacidade 
económica do suxeito pasivo en concordancia coa normativa fiscal, polo que o ingreso por este concepto 
diminuiría, sinala que lle sorprende que se lle dea máis credibilidade a unhas alegacións dun veciño ca un 
informe técnico. 

A señora alcaldesa dá paso ao segunda quenda de intervencións na que a Sra. Alfonso engade que con 
respecto a que non se reducen as bonificacións para quen teñen rendementos anuais brutos de 10.000 
euros, coa anterior ordenanza a bonificación eran dun 95 % e coa actual é dun 75 %. 

Rematadas as intervencións o Pleno da corporación, cos votos a favor do grupo municipal popular (3), coa 
abstención grupo municipal socialista (4) e cos votos en contra dos concelleiros non adscritos (3) e do grupo 
municipal do BNG (2), queda rexeitada a proposta. 

Cuarto. Aprobación das bases reguladoras e convocatoria que rexerán a concesión en réxime de 
concorrencia competitiva de subvencións á Rehabilitación de edificios e vivendas na área de 
Rexeneración e Renovación Urbana do Conxunto Histórico de Muros 

A señora alcaldesa sinala que a proposta vén ditaminada favorablemente pola comisión informativa e que é 
do seguinte literal: 

“O Concello de MUROS foi un dos pioneiros en Galicia en materia de Rehabilitación e conservación do seu 
Conxunto Histórico, sendo declarado “Conxunto Histórico Artístico” no ano 1970. Para paliar o deterioro que 
o seu Conxunto Histórico viña sufrindo, decidiuse acometer o Plan Especial de Protección do Conxunto 
Histórico-Artístico de Muros, que obtivo a aprobación definitiva da Comisión Provincial de Urbanismo o 9 de 
maio de 2008. 

Dende entón xa se levan concedendo en doce fases, axudas aos propietarios de vivendas do Casco 
Histórico 

Para continuar con estas axudas, é preciso a aprobación das bases reguladoras e convocatoria de 
subvencións para adecuar ás actuacións de rehabilitación de edificios e vivendas, e demais aspectos 
específicos da Área de Rexeneración e Renovación Urbana do Casco Histórico de Muros, ao Acordo da 
Comisión Bilateral celebrada o 26/10/2018 (13ª fase), relativa a esta ARRU, o Real Decreto 106/2018, do 9 
de marzo, polo que se regula o Plan Estatal de Vivenda 2018-2021. 

Consta no expediente o informe-proposta sobre a aprobación das bases reguladoras e da convocatoria de 
subvencións á Rehabilitación de edificios e vivendas na área de Rexeneración e Renovación Urbana do 

Conxunto Histórico de Muros, financiado dentro do Plan Estatal de Fomento do Alugamento de Vivendas, a 
Rehabilitación Edificatoria, e a Rexeneración e Renovación Urbanas 2018-2021, anualidade 2018 (13ª Fase). 

En base ao anterior e realizada a tramitación legalmente establecida, en virtude dos artigos 22.2.d) e 49 da 
Lei 7/1985, de 2 de abril, reguladora das bases do réxime local, en base a todo isto esta Alcaldía eleva ao 
Pleno da corporación e ao estudo previo por parte da comisión informativa a adopción do seguinte acordo:  

PRIMEIRO. Aprobar as bases reguladoras e a convocatoria de concesión de subvencións á Rehabilitación de 
Edificios e vivendas na área de Rexeneración e Renovación Urbana do conxunto Histórico de Muros, 
financiado dentro do Plan Estatal de Fomento do Alugamento de Vivendas, a Rehabilitación Edificatoria, e a 
Rexeneración e Renovación Urbanas 2018-2021 anualidade 2018 (13ª Fase) de acordo da Comisión 
Bilateral do 26 de outubro de 2018. 

SEGUNDO. Someter o expediente a Información Pública e Audiencia aos/ás interesados/as polo prazo 
mínimo de trinta días para a presentación de reclamacións e suxestións. 

TERCEIRO. No caso de que non se presente ningunha reclamación ou suxestión entenderase 
definitivamente adoptado este acordo quedando facultado expresamente a Alcaldía para a súa publicación e 
execución. 

CUARTO. As obrigas económicas derivadas da entrada en vigor das bases reguladoras quedará 
condicionada á existencia de dotación orzamentaria no Orzamento Municipal, extremo que se acreditará 
mediante a incorporación do documento RC sen que sexa preciso trámite adicional algún. 

QUINTO. Publicar a información precisa no relativo a aprobación destas bases e a súa convocatoria na Base 
de Datos Nacional de Subvencións (BDNS) polos medios electrónicos establecidos. 

BASES REGULADORAS E CONVOCATORIA PARA Á CONCESIÓN DE SUBVENCIÓNS Á 
REHABILITACIÓN DE EDIFICIOS E VIVENDAS NA ÁREA DE REXENERACIÓN E RENOVACIÓN URBANA 
DO CONXUNTO HISTÓRICO DE MUROS, CON FINANCIAMENTO DO PROGRAMA DE REXENERACIÓN 
E RENOVACIÓN URBANA E RURAL DO PLAN ESTATAL DE VIVENDA 2018-2021. ANUALIDADE 2018 
(13ª FASE) 

En desenvolvemento do acordo da Comisión Bilateral celebrada o 26 de outubro do 2018, relativo á Área de 
Rexeneración e Renovación Urbana do Conxunto Histórico de Muros (A Coruña), Comunidade Autónoma de 
Galicia, e en relación ao papel xestor do Concello de Muros para a execución do Plan e o seu compromiso na 
elaboración dunha convocatoria para a concesión das subvencións previstas neste acordo. 

Í N D I C E 

Base 1.ª.–OBXECTO E ÁMBITO DE APLICACIÓN. 1.1. Obxecto das bases reguladoras e réxime das 
subvencións. 1.2. Ámbitos de aplicación. 1.3. Beneficiarios/as. 1.4. Requisitos. 1.5. Obrigas dos beneficiarios. 
1.6. Actuacións subvencionables. 1.7. Orzamento protexible. Custos subvencionables. Custos non 
subvencionables. 1.8. Tipo e contía das axudas. 1.9 Criterios de avaliación 

Base 2.ª.–COMPETENCIA E PROCEDEMENTO DE TRAMITACIÓN. 2.1. Entidade xestora. 2.2. Comisión de 
valoración. 2.3. Procedemento. 2.3.1. Cualificación Provisional. 2.3.2 Execución das obras 2.3.3. 
Cualificación Definitiva. 2.3.4. Concesión das axudas e tramitación do pagamento.  

Base 3.ª.–SOLICITUDE, DOCUMENTACIÓN E PRAZO DE PRESENTACIÓN. 3.1. Solicitude oficial. 3.2. 
Documentación. 3.2.1. Documentación inicial. 3.2.2. Documentación durante a execución da Obra 3.2.3. 
Documentación final obra. 3.2.4. Documentación para o aboamento da subvención 3.3. Prazo de 
presentación 3.4. Información aos interesados.  

Base 4.ª.–EXCLUSIÓNS E INCOMPATIBILIDADES.  

Base 5.ª.–PUBLICIDADE. 5.1. Publicidade da convocatoria e das bases reguladoras da concesión das 
axudas. 5.2. Consentimento e autorizacións. 5.3. Publicidade das subvencións concedidas.  

Base 6.ª.–TRATAMENTO DE DATOS DE CARÁCTER PERSOAL.  

Base 7.ª.–PERDA DO DEREITO AO COBRO, RENUNCIA, NULIDADE E REINTEGRO. RÉXIME DE 
INFRACCIÓNS E SANCIÓNS. 7.1. Modificación da resolución. 7.2. Perda do dereito ao cobro 7.3. Renuncia. 
7.4. Nulidade, reintegro, infraccións e sancións. 7.5. Recursos administrativos.  

Base 8.ª.–NORMATIVA DE APLICACIÓN.  

Base 9.ª.–DISPOSICIÓN ADICIONAL.  

Base 10.ª.–DISPOSICIÓN FINAL.  

Anexo I.– IMPRESO SOLICITUDE OFICIAL. 

Anexo II.– RELACIÓN DE OUTRAS AXUDAS 

Anexo III.– DECLARACIÓN RESPONSABLE DO DESTINO DA VIVENDA 

Base 1.ª.–OBXECTO E ÁMBITO DE APLICACIÓN  

1. Obxecto das bases reguladoras e réxime das subvencións.  

O obxecto destas bases, de acordo co establecido no artigo 14 da Lei 9/2007, do 13 de xuño, de 
Subvencións de Galicia (LSG), é fixar os criterios para a concesión das subvencións previstas no Plan Estatal 
de Vivenda 2018-2021, (R.D. 106/2018), para o programa de rexeneración e renovación urbanas recollida no 
convenio asinado entre o Ministerio de Fomento, a Xunta de Galicia e o Concello de Muros dentro dos seus 
ámbitos de aplicación. Estas subvencións están destinadas a cubrir parte dos gastos da execución das obras 
ou traballos de mantemento e intervención en edificios e vivendas, instalacións fixas, equipamento propio e 
elementos comúns, a fin de adecualos á normativa vixente. 

As subvencións concederanse polo procedemento de concorrencia competitiva a través de convocatoria 
pública, seguindo a orde de prelación que resulte da valoración prevista nestas bases, ata esgotar o número 
de actuacións e/ou o crédito dispoñible previsto no respectivo convenio asinado.  

En caso de non esgotar o número de actuacións e o crédito dispoñible previsto nesta convocatoria, poderá 
volver a abrirse un novo prazo de presentación de solicitudes, previa proposta motivada da oficina de 
rehabilitación e acordo da comisión avaliadora, contando coa necesaria publicidade establecida na Base 5.1 
das presentes bases reguladoras.  

A concesión destas axudas estará, en todo caso condicionada, á existencia de crédito orzamentario, ás 
resolucións ditadas polos responsables do Ministerio de Fomento e/ou da Xunta de Galicia para a aplicación 
do Programa de rexeneración e renovación urbanas en Galicia e á aceptación da documentación xustificativa 
por parte do Concello de Muros.  

2. Ámbito de aplicación.  

O ámbito do programa de rehabilitación correspóndese co da Área de Rehabilitación declarada que coincide 
co ámbito de ordenación establecido no Plan Especial de Protección do Conxunto Histórico-Artístico de 
Muros, coa delimitación que se indica a continuación, e de acordo co plano do anexo IV. 

O límite vén definido no leste pola estrada C-550 en contacto coa liña de ribeira do mar e coa liña de deslinde 
da zona de servizo portuario. 

Polo norte remata no número 29 da rúa da Porteliña recollendo as terrazas de cultivo que se elevan ata o 
Campo de Fútbol de Miraflores. 

Polo oeste o límite recolle as terrazas de cultivo antes citadas -excluíndo as parcelas de nova edificación ó 
sur do Polideportivo de Miraflores- ata o cruce da rúa das Espiguiñas coa rúa do Río; incorporando a marxe 
occidental da estrada de Muros a Ventín coa inclusión do núcleo de Espiguiñas e do conxunto de parcelas 
que entestan á dita estrada. Xa na rúa de Alameda o límite discorre por tras do complexo de nova 
construción do número 5 de dita rúa para incorpora-lo conxunto de edificios do lugar de Campo de San 
Roque rematando no número 58 da rúa Rosalía de Castro pola súa marxe occidental e no número 11 da rúa 
de San Roque pola marxe oriental. 

Polo sur o límite discorre polo eixe da rúa baixa de San Roque e as traseiras das parcelas que entestan coa 
rúa Rosalía de Castro ata o número 21 (excluída a parcela de número 23 de dita rúa). Incorpora as parcelas 
dos números 1 e 3 da rúa Rebordiño continuando pola marxe de dita rúa ata o encontro coa baixada ó 
Rebordiño incluíndo a parcela dos números 12 a 18 da rúa do Cabo ata o contacto coa liña de ribeira do mar. 

3. Beneficiarios/as.  

Poderán ser beneficiarios das axudas os que asuman a responsabilidade da execución integral da actuación: 
os propietarios únicos de edificios de vivendas, os propietarios de vivendas, as comunidades de propietarios 
de edificios de vivendas en réxime de propiedade horizontal, as agrupacións de comunidades de propietarios, 
os consorcios e entes asociativos de xestión e as persoas físicas ou xurídicas que posúan un dereito real 
sobre o inmoble que lles permita acometer as actuacións de rehabilitación, ou os inquilinos autorizados polo 
propietario. E deberán reunir os requisitos establecidos no artigo 7 e 50 do R.D. 106/2018.  

As persoas interesadas, ao formalizaren unha solicitude, sométense voluntariamente ao cumprimento das 
condicións destas bases de convocatoria así como aos demais requisitos que se establezan na normativa 
reguladora.  

4. Requisitos.  

Para ser beneficiarios/as da subvención, o inmoble estará dentro dos ámbitos acordados nas presentes 
bases e terá un uso predominantemente residencial.  

No caso de comunidades, estas estarán legalmente constituídas de acordo cos artigos 2 e 5 da Lei 49/1960, 
do 21 de xullo, sobre propiedade horizontal, todo isto, sen prexuízo de reuniren os demais requisitos 
establecidos nas presentes bases, así como os que fundamenten a concesión e na normativa aplicable.  

Non poderán obter a condición de beneficiario das subvencións reguladas nestas bases as persoas ou 
entidades en que concorran as circunstancias previstas no artigo 10 da LSG (Lei 9/2007, de 13 de xuño, de 
subvencións de Galicia. 

Non se subvencionarán actuacións de elementos comúns en edificios que carezan do Informe de avaliación 
do edificio, segundo o establecido na disposición transitoria primeira,1.b) da Lei 8/2013, do 26 de xuño, de 
rehabilitación, rexeneración e renovación urbana e no artigo 21 do R.D. 233/2013.  

No caso de que a edificación conte cun informe de avaliación do edificio con valoración desfavorable do 
estado de conservación do edificio, será necesario achegar –trala execución das obras– informe de 
avaliación do edificio ou documento análogo que certifique que se emendaron estas deficiencias.  

1.5. Obrigas dos beneficiarios.  

a) Executar as actuacións que fundamenten a concesión da subvención.  

b) Xustificar ante o órgano concedente o cumprimento dos requisitos e das condicións, así como a 
realización das actuacións e o cumprimento da finalidade que determinen a concesión da subvención. 

Deberase comunicar calquera modificación das condicións que motivaron o recoñecemento da subvención 
que poida determinar a perda sobrevida do dereito á axuda; esta comunicación realizarase ao Concello de 
Muros ate efectivarse o pagamento da Subvención, posteriormente a esta data as comunicacións 
realizaranse ao IGVS.  

c) Estar en disposición dos títulos habilitantes esixibles para o desenvolvemento dos traballos obxecto da 
axuda (comunicación previa, licenza...), así como cumprir cos requisitos establecidos nas normativas de 
aplicación.  

d) Someterse ás actuacións de comprobación que serán efectuadas pola entidade xestora, así como a 
calquera outra actuación de comprobación e control financeiro que poidan realizar os órganos de control 
competentes, tanto autonómicos como estatais ou municipais, para o que achegará canta información lle 
sexa requirida no exercicio das actuacións anteriores.  

e) Comunicarlle ao órgano concedente a obtención doutras subvencións, axudas, ingresos ou recursos que 
financien as actividades subvencionadas, así como a modificación das circunstancias que fundamenten a 
concesión da subvención. Esta comunicación deberá efectuarse no momento en que se coñeza e, en todo 
caso, con anterioridade á xustificación da aplicación dada aos fondos percibidos.  

f) Dispoñer dos documentos nos termos esixidos pola lexislación sectorial aplicable ao beneficiario en cada 
caso.  

g) Os beneficiarios deberán estar ao día no cumprimento das súas obrigas tributarias e fronte á Seguridade 
Social, coa Consellería de Economía e Facenda, coa Axencia Estatal de Administración Tributaria (AEAT), no 
momento de ser seleccionados e no momento do pagamento das axudas.  

h) Non ter débedas co Concello de Muros no momento de ser seleccionados e no momento do pagamento 
das axudas.  

i) Conservar os documentos xustificativos da aplicación de fondos recibidos, incluídos os documentos 
electrónicos, mentres poidan ser obxecto das actuacións de comprobación e control.  

j) Os beneficiarios deberán dar a adecuada publicidade do carácter público do financiamento nas actuacións 
que deriven da execución do proxecto, en cumprimento do artigo 15.3 da LSG.  

k) No caso de que o beneficiario sexa unha comunidade de propietarios, non disolver a dita comunidade até 
ter transcorrido o prazo de prescrición establecido nos artigos 35 e 63 da LSG.  

l) Proceder ao reintegro dos fondos percibidos nos supostos establecidos no artigo 33 da LSG.  

1.6. Actuacións subvencionables.  

As actuacións subvencionables por este programa incluirían a execución de obras ou traballos de 
mantemento e intervención en edificios e vivendas, instalacións fixas, equipamento propio e elementos 
comúns, a fin de adecualos á normativa vixente. Poderanse incluír os honorarios dos profesionais, o custo de 
redacción de proxectos, informes técnicos e certificados necesarios, así como os gastos derivados da 
tramitación administrativa, sempre que todos eles estean debidamente xustificados.  

Con carácter xeral, serán subvencionables:  

a) Obras de conservación e/ou adecuación estrutural e de seguridade dos edificios.  

b) Obras de mellora da calidade e sustentabilidade.  

c) Obras de adecuación das vivendas e os seus accesos á normativa vixente de accesibilidade.  

d) Outras obras que impliquen adaptar os edificios, as vivendas e as súas instalacións aos novos estándares 
establecidos pola nova normativa de aplicación aínda nos casos en que dita normativa non obrigue a súa 
realización.  

Tamén serán subvencionables as actuacións destinadas a mellora da calidade e sostibilidade do medio 
urbano, artigo 51.b) do R.D. 106/2018, e todas aquelas actuacións incluídas no artigo 51 de este Real 
Decreto.  

1.7. Orzamento protexible.  

Constitúe o orzamento protexible da actuación o custo total de todas as actuacións que se subvencionen 
segundo o exposto no apartado 1.6 destas bases, e no previsto no artigo 51 do R.D. 106/2018, que non 
poderá superar os custos medios de mercado que a tales actuacións correspondan (determinados por 
aplicación da base de prezos de construción de Galicia). 

Considerarase por tanto o custe total da actuación, incluíndo custe de execución material, honorarios 
profesionais, beneficio industrial, custes notariais e de rexistro e gastos xerais e de xestión, excluídos 
impostos, taxas e tributos. 

1.8. Tipo e contía das axudas.  

A contía máxima das axudas determinarase segundo se establece no artigo 52 do R.D. 106/2018, e non 
poderá exceder do 40% do custo subvencionable da actuación ate un máximo de 12.000 euros por cada 
vivenda obxecto de rehabilitación, coas excepcións establecidas no antes dito artigo 52. 

1.9. Criterios de avaliación.  

A concesión das axudas graduarase tendo en conta os seguintes criterios:  

O Concello de Muros, entre tódalas solicitudes presentadas que reúnan os requisitos para poder acceder a 
este tipo de axudas, dentro dos límites orzamentarios e do número máximo de actuacións subvencionables 
previstos no Convenio asinado cos órganos competentes en materia de vivenda da Xunta de Galicia e do 
Estado, realizará unha proposta motivada de selección en función dos seguintes criterios e coa ponderación 
que se indica: 

1. Urxencia, necesidade ou conveniencia na realización das obras para paliar a perda ou deterioro do edificio:  

Bo estado de conservación 0 puntos 

Bastante bo estado de conservación 5 puntos 

Regular estado de conservación 10 puntos 

Mal estado de conservación 20 puntos 

Moi mal estado de conservación 30 puntos 

2. Maior nivel de protección do edificio segundo o P.E.P.C.H.A. 

Edificación non catalogada desconforme coa ordenación 0 puntos 

Edificación non catalogada conforme coa ordenación 5 puntos 

Edificación non catalogada conforme coa ordenación con elementos de interese 10 puntos 

Edificación con nivel 4 de protección 15 puntos 

Edificación con nivel 3 de protección 20 puntos 

Edificación con nivel 2 de protección 25 puntos 

Edificación con nivel 1 de protección 30 puntos 

3. Fixación de poboación na Área de Rehabilitación: máximo 20 puntos 

Inmoble destinado a segunda vivenda 0 puntos 

Vivenda con compromiso de alugueiro por 3 anos 10 puntos 

Residencia habitual do propietario ou inquilino 20 puntos 

4. Criterio social.– Son sectores preferentes de poboación os indicados no artigo 7.4 do R.D. 106/2018, 20 
puntos. 

5. Situación de incompatibilidade total ou parcial co planeamento, ou fóra de ordenación 

Vivendas que non estean en situación de incompatibilidade ou fóra de ordenación: 15 puntos. 

Vivendas que trala realización das obras para as que solicita a axuda queden conformes coa 
ordenación, 15 puntos. 

Vivendas en situación de incompatibilidade ou fóra de ordenación: 0 puntos. 

No caso de empate terá preferencia a data de entrada anterior no Rexistro Municipal do Concello de Muros.  

Unha vez obtidas as puntuacións e realizada a selección, pode resultar necesario o axuste das intervencións 
para obter un máximo aproveitamento das contías de subvención concedidas.  

Base 2.ª.–COMPETENCIA E PROCEDEMENTO DE TRAMITACIÓN.  

2.1. Entidade xestora. 

Posto que o Concello de Muros ten o recoñecemento como entidade xestora do Programa de Rexeneración 
e renovación urbanas da Prórroga do Plan Estatal 2018-2021 a través da súa Oficina Municipal de 
Rehabilitación, ten a competencia para a formulación das presentes bases de convocatoria, tramitación e a 
proposta ao organismo autonómico IGVS para as cualificacións correspondentes.  

A instrución do procedemento corresponderá á Oficina de Rehabilitación que realizará de oficio cantas 
actuacións estime necesarias para a determinación, coñecemento e comprobación dos datos en virtude dos 
que deberá formularse a proposta de resolución.  

Previamente á presentación da solicitude poderá solicitarse unha visita de inspección por parte do técnico da 
Oficina de Rehabilitación previa á solicitude oficial das axudas para comprobar o estado da edificación e 
asesorar ao particular sobre as posibilidades de mellora e rehabilitación dos inmobles.  

Presentada a documentación que se solicita na base 3.ª, o técnico da oficina de Rehabilitación realizará unha 
visita de inspección ao edificio ou vivenda para comprobar o estado da edificación, elaborando un informe 
sobre a adaptación da solicitude aos requisitos técnicos previstos no Plan Estatal e previamente á proposta 
de resolución da comisión de valoración. No caso de que o edificio xa a teña feita con anterioridade non sería 
necesario repetila, salvo que a Oficina o considere oportuno. En todo o caso os integrantes da oficina 
asesorarán aos solicitantes sobre cuestións técnicas e administrativas relacionadas con esta convocatoria.  

2.2. Comisión de valoración.  

A Comisión de valoración será a encargada de propor a resolución do expediente, contendo a proposta dos 
beneficiarios finalistas á Xunta de Goberno Local do Concello de Muros que teña competencia para autorizar 
o correspondente gasto. Esta Comisión de valoración estará integrada polo Alcalde-Presidente do Concello, 
polo interventor, o asesor xurídico do Concello en materia de urbanismo e o Técnico da Oficina de 
Rehabilitación do Concello de Muros, que actuará como relator da Comisión. Os titulares poderán delegar 
noutra persoa ou persoas a condición de membro da Comisión.  

2.3. Procedemento.  

Tras examinar as solicitudes presentadas en prazo, o técnico da Oficina de Rehabilitación emitirá informe do 
cumprimento das esixencias impostas para adquirir a condición de beneficiario/s da subvención, e realizará 
unha proposta que se elevará á Comisión de valoración a fin de que emita a proposta ao órgano competente 
para a súa aprobación. Logo desta aprobación, elaborarase unha proposta de cualificación provisional que se 
remitirá á Área Provincial do IGVS de A Coruña, segundo a situación das vivendas ou edificios que se van 
rehabilitar.  

No caso de que houbese un maior numero de solicitudes que de actuacións previstas que non permitira o 
correcto reparto dos fondos dispoñibles entre os beneficiarios finalistas para o Área de Rehabilitación e 
sempre que cumpran con todas as condicións incluídas nestas bases, procederase a realizar unha relación 
de ditas solicitudes seguindo os criterios de avaliación da base 1.9). Os solicitantes que queden fora da 
convocatoria, entrarán a formar parte dunha listaxe de espera, para poder ser incluídos no caso de renuncia 
ou anulación dos provisionalmente aceptados.  

2.3.1. Cualificación provisional. 

Segundo disposto na cláusula Vixésimo primeiro da Resolución do IGVS do 3 de agosto de 2018, polo que 
se regula o procedemento para a participación no Programa de fomento da rexeneración e renovación 
urbana e rural do Plan Estatal de Vivenda 2018-2021, o concello revisará as solicitudes e a documentación 
presentada, remitindo unha proposta de cualificación provisional á área provincial do IGVS. 

A proposta de cualificación provisional conterá: a identificación da persoa beneficiaria, o tipo de actuación, o 
orzamento protexible, o prazo de execución, e irá acompañada dunha certificación municipal do cumprimento 
dos requisitos exixidos polo R.D. 106/2018.  

A persoa titular da xefatura territorial do IGVS ditará unha resolución sobre a cualificación provisional. 

A cualificación provisional é requisito necesario para acadar o financiamento previsto no acordo específico. 
Será causa de denegación das cualificacións provisionais, que a actuación non se atope entre as actuacións 
de rehabilitación acollidas no programa e non axustarse ás determinacións do R.D. 106/2018.  

O IGVS remitirá ao Concello de Muros as Cualificacións Outorgadas e o Concello enviará aos solicitantes as 
ditas Cualificacións. As solicitudes que non cumpran os requisitos serán incluídas nunha proposta 
denegatoria das axudas e serán tamén comunicadas ao solicitante.  

2.3.2. Execución das obras.  

As obras non poderán estar rematadas no momento de presentación da solicitude. 

As obras deberán executarse no prazo máximo establecido na cualificación provisional das axudas, é 
deberán estar rematadas antes do 26 de outubro do 2023. 

As obras deberán axustarse ás prescricións contidas no proxecto técnico ou documentación que serviu de 
base para a concesión inicial das axudas, e non se admitirán máis modificacións na súa execución que as 
autorizadas por proposta da Dirección Facultativa, pola Oficina de Rehabilitación e, en todo caso, deberán 
estar autorizadas pola correspondente licenza ou comunicación previa/declaración responsable, orde de 
execución e autorizacións sectoriais para a execución das obras.  

A Oficina Municipal de Rehabilitación poderá en todo caso supervisar as obras co obxecto de comprobar o 
correcto cumprimento das condicións a que estean sometidas en virtude das axudas concedidas.  

Durante o período de execución das obras, o promotor deberá colocar ó cartel informativo do programa de 
axudas para a rehabilitación de acordo co deseño proposto pola Oficina de Rehabilitación, elaborado de 
acordo cos convenios asinados, e até o cobro total de axudas solicitadas.  

2.3.3. Cualificación definitiva.  

Ao remate das obras, e para poder continuar co procedemento, será necesario obter a Cualificación definitiva 
das actuacións.  

Os promotores das actuacións comunicarán o seu remate de acordo co previsto na cualificación provisional, 
e presentarán no Rexistro Municipal do Concello de Muros a documentación prevista nas Bases.  

Recibida a documentación xustificativa a Oficina de Rehabilitación realizará unha visita ao inmoble e as 
comprobacións que estime oportunas, e tramitará o expediente para a obtención da cualificación definitiva 
ante a Xefatura Territorial do IGVS. 

O persoal da Oficina de Rehabilitación do Concello de Muros procederá a realizar as seguintes 
comprobacións:  

– Que as actuacións foron executadas dentro dos prazos e de acordo coa cualificación provisional.  

– Que para a súa execución se contou con todas as autorizacións necesarias.  

– As facturas e documentos bancarios de pagamento das anteditas actuacións e que están pagadas pola 
persoa beneficiaria que figure na cualificación provisional 

Procederase á minoración do importe da subvención concedida cando o orzamento xustificado teña unha 
contía inferior ao orzamento que serviu de base para a resolución de concesión, sempre e cando se acredite 
que a actuación concreta está totalmente executada.  

Realizadas as comprobacións indicadas, a Oficina de Rehabilitación elaborará unha proposta de cualificación 
definitiva, que conterá a identificación da persoa ou da entidade beneficiaria, o tipo de actuación, o 
orzamento xustificado e a proposta de subvención final que se vai aboar. Esta proposta remitirase á Área 
provincial do IGVS, xunto coa certificación do cumprimento dos requisitos establecidos no R.D. 106/2018, na 
Resolución do 3 de agosto de 2018 do IGVS e na cualificación provisional. 

A Xefatura Territorial do IGVS resolverá sobre a cualificación definitiva. 

Serán causas de denegación da cualificación definitiva 

a) Non executar as obras de conformidade co previsto na resolución de cualificación provisional, executalas 
parcialmente ou executar obras distintas das previstas na citada resolución de cualificación provisional. 

b) Non executar as obras de conformidade coa licenza de obras ou non cumprir as condicións recollidas nela, 
ou coa comunicación previa no caso de que a actuación non estivese sometida a licenza.  

c) Incumprir o prazo de execución previsto na resolución de cualificación provisional.  

d) Incumprir calquera dos requisitos previstos no Real decreto 106/2018, do 9 de marzo, nesta resolución e 
no correspondente acordo específico, para obter a condición de persoa ou entidade beneficiaria. 

A cualificación definitiva supón a xustificación da execución de todas as actuacións cualificadas.  

A certificación municipal que se acompaña á proposta de cualificación definitiva constituirá a memoria 
económica xustificativa do custo da actividade exixida no artigo 48.2 do regulamento da Lei 9/2007, do 13 de 
xuño.  

2.3.4. Tramitación do pagamento.  

Antes de proceder ao pagamento da subvención, os solicitantes deberán presentar no Rexistro Municipal do 
Concello de Muros a documentación prevista na base 3.2.4.  

Poderán realizar as actuacións de comprobación oportunas para verificar o cumprimento das actuacións 
subvencionadas, tanto o Concello de Muros como o IGVS ou o Ministerio de Fomento. As achegas estarán 
supeditadas ao efectivo financiamento por parte do Ministerio de Fomento e da Comunidade Autónoma de 
Galicia, de acordo co estipulado no convenio de colaboración entre o Ministerio de Fomento, Comunidade 
Autónoma de Galicia e o Concello de Muros.  

O concello aboará as subvencións ás persoas e as entidades beneficiarias e xustificará os pagamentos 
realizados. Esta xustificación deberá realizarse ante a á rea provincial do IGVS no prazo dun mes, contado a 
partir do día seguinte ao que se tivesen realizado os oportunos pagamentos. 

Base 3.ª.–SOLICITUDE, DOCUMENTACIÓN E PRAZO DE PRESENTACIÓN.  

3.1. Solicitude oficial. 

As solicitudes deberán presentarse necesariamente segundo o modelo normalizado (ANEXO I), na sede 
electrónica ou no Rexistro Municipal do Concello de Muros, ou en calquera dos lugares e rexistros 
establecidos no artigo 16.4 da Lei 39/2015, do 1 de outubro, do procedemento administrativo común das 
Administracións Públicas (LPAC) e dirixidas ao Concello de Muros.  

3.2. Documentación.  

1.–Toda a documentación deberá presentarse debidamente cuberta, con data, número de identificación do 
solicitante ou representante, número de expediente se é o caso, e debidamente asinada.  

2.–Cando a documentación achegada sexa incompleta ou defectuosa requirirase ao solicitante para que nun 
prazo improrrogable de dez días hábiles emende o erro ou achegue a documentación preceptiva, con 
indicación de que, se así non o fixese, terase por desistido da súa solicitude, previa resolución considerando 
o establecido no artigo 94 da Lei 39/2015, do 1 de outubro do procedemento administrativo común das 
Administracións Públicas (LPAC).  

3.–En todo caso, o Concello de Muros como entidade xestora das subvencións, poderá requirirlle ao 
solicitante, en calquera momento do procedemento, documentación complementaria se a considera 
necesaria para a xustificación do cumprimento dos requisitos do Plan 2018-2021.  

4.–Os solicitantes seleccionados terán a obriga de informar á Oficina de Rehabilitación de calquera 
circunstancia que puidese supor unha modificación das condicións tidas en conta para a selección e a 
posterior cualificación da actuación, e que puidesen dar lugar á modificación da resolución.  

3.2.1. Documentación Inicial.  

Xunto coa solicitude oficial, deberá acompañar a seguinte documentación:  

a) Relativa ao solicitante:  

– Fotocopia do DNI do solicitante e representante (de ser o caso) formalmente nomeado.  

– Acreditación da titularidade do edificio ou vivenda mediante certificación do Rexistro da Propiedade, 
escritura pública de compravenda, escritura pública de aceptación ou partición da herdanza, escritura pública 
de doazón e aceptación, ou sentenza xudicial, segundo corresponda.  

– Declaración xurada de todas as subvencións solicitadas ou concedidas para as actuacións 
subvencionables por estas bases para a mesma actuación. Anexo II. 

– Declaración xurada de non encontrarse en ningún dos supostos de incompatibilidade ou prohibición para a 
percepción de subvencións ou axudas públicas. Anexo III. 

– Certificacións de cada persoa propietaria de estar ao día coa Axencia Estatal de Administración Tributaria, 
a Tesouraría Xeral da Seguridade Social e a Consellería de Facenda da Xunta de Galicia, e certificado 
municipal de que se atopa ao corrente das obrigas tributarias coa administración local.  

No caso de que o solicitante sexa unha comunidade de propietarios, achegarase ademais: 

– NIF da comunidade de propietarios en vigor.  

– Documentación acreditativa da súa constitución.  

– Documento acreditativo da representación con que se actúa.  

– Xustificación da titularidade do edificio (inscrición no Rexistro da Propiedade).  

– Acordo da comunidade de propietarios que autorice a execución das obras e a solicitude da subvención, ou 
certificado da persoa titular da secretaría da comunidade referente aos ditos aspectos.  

– Relación de persoas propietarias do edificio, identificando NIF de cada unha, e a referencia catastral de 
cada vivenda e local.  

– Certificacións de cada persoa propietaria de estar ao día coa Axencia Estatal de Administración Tributaria, 
a Tesouraría Xeral da Seguridade Social e a Consellería de Facenda da Xunta de Galicia, certificado 
municipal de que se atopa ao corrente das obrigas tributarias coa administración local, e de non estar incurso 
en ningunha das prohibicións para obter a condición de persoa beneficiaria da Lei 38/2003, do 17 de 
decembro, xeral de subvencións, e da LSG.  

– A que resulte necesaria de acordo co previsto no artigo 6 do RD 233/2013 e os demais datos informativos 
que esixe o Ministerio de Fomento ou o IGVS no protocolo de información normalizado.  

b) Relativa ao inmoble e as obras.  

– Informe de avaliación do edificio, en caso de realizar obras nos elementos comúns do edificio, segundo o 
establecido no artigo 21 do RD 233/2013.  

– Se a obra a realizar en vivenda é de mellora da eficiencia enerxética, certificado de eficiencia enerxética de 
vivenda que acredite as reducións de emisións de CO2 e a letra resultante de realizarse a obra.  

– Proxecto ou memoria técnica na cal expresen as obras que se van executar, a súa valoración, 
clasificándoas en capítulos segundo. O proxecto ou memoria técnica deberá conter os datos fundamentais do 
edificio: situación, número de vivendas e locais, superficie construída sobre rasante, superficie sobre rasante 
con uso residencial e unha reportaxe fotográfica das obras que se van realizar. 

– Orzamento das obras clasificado en capítulos. Cando o importe do gasto subvencionable supere a contía 
de 40.000 euros será necesario achegar 3 orzamentos, e en caso de non se optar pola oferta mais 
vantaxosa, memoria xustificativa da diferente elección, coma establece o artigo 29 da LSG e o 42 do 
D11/2009 do regulamento da lei de subvencións.  

– Títulos habilitantes para a execución das obras (comunicación previa, licenza ou outras autorizacións).  

– Outros documentos que se e o caso, o Concello considere necesarios e foran requiridos ao beneficiario 
para ditar resolución.  

3.2.2. Documentación durante a execución da obra.  

Tras a obtención da Cualificación provisional para a actuación, o solicitante deberá presentar no Rexistro 
Municipal do Concello de Muros a seguinte documentación precisa para o seguimento da obra:  

– Comunicación de inicio das obras. O solicitante deberá comunicar á oficina de rehabilitación calquera 
eventualidade que poida supor unha modificación das condicións tidas en conta para a cualificación da 
actuación, así como as eventualidades que puidesen afectar ao prazo de execución da obra.  

3.2.3. Documentación final de obra. 

Unha vez se rematen as obras, no prazo máximo dun mes e antes do día 26 de outubro de 2023, o 
solicitante deberá presentar no Rexistro Municipal do Concello de Muros a documentación sinalada nos 
seguintes epígrafes, en orixinal ou copia compulsada: 

a) Comunicación final das obras. Declaración expresa por parte do beneficiario de que o proxecto foi 
executado conforme o indicado na solicitude ou polo técnico director das obras (en caso de obras maiores) a 
través da certificación final das obras. Deberá indicarse que as actuacións foron executadas en prazo, que 
para a súa execución se contou con todas as autorizacións necesarias e que se executou de acordo co 
previsto na cualificación provisional. De existir modificacións no proxecto, achegarase un informe técnico ou 
documento cos datos e incidencias máis significativas ocorridas durante a execución. Neste caso, previo ao 
momento da realización de modificacións sobre o contido no proxecto, deberanse comunicar á Oficina de 
Rehabilitación os cambios desexados e dispor dos títulos habilitantes necesarios.  

b) Facturas orixinais pola totalidade das obras realizadas subvencionables e xustificantes de pagamento. O 
solicitante achegará a seguinte documentación xustificativa do gasto:  

– Unha relación clasificada dos gastos e investimentos da actividade (actuación), con identificación do 
acredor e do documento, o seu importe, data de emisión e data de pagamento, indicando, se é o caso, as 
desviacións acaecidas sobre o orzamento subvencionado.  

– As facturas, ou documentos de valor probatorio equivalente no tráfico xurídico mercantil ou con eficacia 
administrativa incorporados na relación a que se fai referencia no parágrafo anterior, emitidas polos 
provedores en relación coa actuación subvencionada. As facturas reunirán en todo caso os seguintes 
requisitos: nome da persoa beneficiaria que figure na cualificación provisional, razón social, enderezo e NIF 
de quen emite a factura, IVE desagregado, nome, enderezo NIF do pagador titular da cualificación provisional 
e forma de pago. Deberá quedar claramente descrito o produto vendido ou o servizo prestado 

O solicitante achegará a seguinte documentación xustificativa do pagamento:  

– Para cada un dos documentos xustificativos de gasto: transferencias bancarias, certificacións bancarias ou 
extractos bancarios, nos cales deberán estar claramente identificados o receptor e o emisor do pagamento.  

– Non se admitirán como xustificantes os documentos acreditativos de pagamentos en metálico nin os 
obtidos a través de Internet se non están validados pola entidade bancaria ou non dispoñen de códigos para 
a súa verificación por terceiros na sede electrónica da dita entidade.  

c) Certificación de fin de obra expedida polo técnico responsable, no caso de que fose preceptivo.  

d) Podería ser necesario achegar outra documentación administrativa e técnica final, como: Licenza de 
Primeira Ocupación, Boletíns de instalacións, certificado técnico de modificación das condicións do Informe 

de Avaliación de Edificios, ou certificación enerxética do edificio no que se reflicte a mellora da cualificación 
enerxética total do edificio.  

e) Declaración complementaria do conxunto das axudas solicitadas para as mesmas actuacións 
subvencionadas, tanto as aprobadas ou concedidas, como as pendentes de resolución, das distintas 
administracións públicas ou calquera dos seus organismos, entes públicos ou privados, nacionais ou 
internacionais. Anexo III. 

f) No caso de solicitude de endoso deberá achegarse a maiores:  

– Documento de aceptación de endoso asinado polo representante da empresa construtora. 

– No caso de Comunidades de Propietarios acordo da comunidade de propietarios desta solicitude, no que 
figuren os datos da persoa ou empresa a favor da cal se solicita o endoso. Os órganos competentes do 
Concello de Muros, do IGVS e do Ministerio de Fomento, poderán solicitar as aclaracións ou informes 
relativos á xustificación do investimento que consideren convenientes. No caso de que non fosen remitidos 
polo beneficiario dentro do prazo que se sinale, poderá entenderse que renuncia á subvención.  

3.2.4. Documentación para o aboamento da subvención: 

1. Para o aboamento da subvención, o beneficiario deberá presentar no Rexistro Municipal do Concello de 
Muros a documentación sinalada nos seguintes epígrafes, en orixinal ou copia compulsada; tendo para isto 
de prazo máximo a data do día 26 de outubro de 2023, mais non sendo preciso esgotar este prazo máximo.  

a) Certificacións expedidas polos organismos competentes, acreditativas de estar ao día no cumprimento das 
súas obrigas tributarias e coa Seguridade Social.  

b) Certificación bancaria con número conta bancaria a nome do/s beneficiario/s da subvención.  

c) Certificado de número de conta da empresa construtora no caso de solicitude de endoso excepcional.  

2. Transcorrido o prazo establecido de xustificación, sen que o beneficiario presente a documentación 
solicitada no Rexistro Municipal do Concello de Muros, a Oficina de Municipal de Rehabilitación do Casco 
Urbano histórico de Muros, requirirá o beneficiario para que a presente no prazo improrrogable de dez días. A 
falta de presentación da xustificación no prazo indicado comportará a perda do dereito ao cobramento total 
ou parcial da subvención e demais responsabilidades establecidas na Lei de subvencións de Galicia.  

A presentación da xustificación no prazo adicional establecido neste punto, non eximirá ó beneficiario das 
sancións que conforme a lei correspondan ou da perda das axudas de non existir tempo suficiente para 
realizar as tramitacións administrativas correspondentes polo ente xestor, a Xunta de Galicia e o Ministerio de 
Fomento.  

3.3. Prazo de presentación. 

O prazo de presentación de solicitudes será de un mes desde o día seguinte á publicación destas bases de 
convocatoria no Boletín Oficial da Provincia de A Coruña no modelo normalizado  
(ANEXO I) que estará a disposición dos interesados na oficina de rehabilitación do concello de Muros e na 
sede electrónica do concello de Muros (sede.muros.gal)  

3.4. Información aos interesados. 

Sobre o procedemento de tramitación das axudas de acordo coas presentes bases, poderase obter 
documentación normalizada ou información adicional na Oficina de Municipal de Rehabilitación do Conxunto 
Histórico de Muros, situada na Praza Curro da Praza, 1, 15250 MUROS, dependente do Concello de Muros, 
ou a través dos seguintes medios:  

1. Na páxina web do Concello de Muros: www.muros.gal.  

2. Atención persoal de luns a venres de 9.00 a 14.00 horas, previa cita.  

3. Consultas por correo-e: rehabilitacion@muros.gal  

Base 4.ª.–EXCLUSIÓNS E INCOMPATIBILIDADES.  

Non poderán obter os beneficios destas axudas as persoas beneficiarias das axudas do “Programa de 
rehabilitación edificatoria” do Plan Estatal 2013-2016 prorrogado (de acordo co artigo 28.3 do R.D. 233/2013). 
Sen prexuízo do establecido no parágrafo anterior, as subvencións deste Programa serán compatibles con 
outras axudas públicas sempre e cando o seu importe non supere o custo total da actuación concreta. 

Base 5.ª.–PUBLICIDADE.  

5.1. Publicidade da convocatoria e das bases reguladoras da concesión das axudas. 

As bases reguladoras da concesión das axudas segundo os Convenios asinados entre o Concello de Muros, 
a Xunta de Galicia e o Ministerio de Fomento para o desenvolvemento do programa de rexeneración e 
renovación urbanas do Plan Estatal 2018-2021, publicaranse no Boletín Oficial da Provincia de A Coruña, na 
páxina web do Concello de Muros, e no taboleiro de edictos municipal. As bases reguladoras e convocatoria 
e os seus modelos normalizados para a presentación de solicitudes facilitaranse na Oficina Municipal de 
Rehabilitación do Casco Urbano Histórico de Muros (Curro da Praza, núm. 1) e na páxina web municipal 
www.muros.gal  

5.2. Consentimento e autorizacións. 

A presentación da solicitude implica o coñecemento e a aceptación destas bases reguladoras, o 
consentimento e autorización ao órgano xestor para solicitar as certificacións que pode emitir o Concello de 
Muros, así como as autorizacións para que o IGVS poida solicitar as certificacións que deban emitir os 
organismos correspondentes da Xunta de Galicia ou do Ministerio correspondente.  

5.3. Publicidade das subvencións concedidas. 

De conformidade co artigo 13.4.3º da Lei 4/2006, do 30 de xuño, de transparencia e de boas prácticas na 
Administración pública galega, o Concello de Muros publicará no taboleiro do Concello e na súa páxina web 
oficial (www.muros.gal) a relación dos beneficiarios e o importe das subvencións concedidas, polo que a 
presentación da solicitude de axudas leva implícita a autorización para o tratamento necesario dos datos dos 
beneficiarios e a súa publicación na citada páxina web, coas excepcións previstas nas leis. Por razón da súa 
contía, os mesmos datos serán publicados no BOP segundo correspondan. Por outra banda, notificaranse de 
xeito individual os principais trámites de aprobacións. 

Base 6.ª.–TRATAMENTO DE DATOS DE CARÁCTER PERSOAL.  

Os datos dos solicitantes ou dos seus representantes serán incorporados aos ficheiros municipais. A 
finalidade da súa recollida é a instrución do procedemento para a concesión das subvencións obxecto das 
presentes bases reguladoras, a práctica das publicacións, comunicacións e notificacións de obrigado 
cumprimento, o seguimento e comprobación da actividade subvencionada e demais actuacións previstas na 
normativa reguladora das subvencións, en orde á conclusión do proceso de subvencións, polo que a súa 
achega é obrigatoria. Os referidos datos serán tratados e protexidos de acordo co previsto na Lei 15/1999, do 
13 de decembro, de Protección de Datos de Carácter Persoal, sendo responsable do seu tratamento a 
Oficina de Rehabilitación do Concello de Muros, ante a cal se poderán exercer os dereitos de acceso, 
rectificación, cancelación e oposición.  

Base 7.ª.–PERDA DO DEREITO AO COBRO, RENUNCIA, NULIDADE E REINTEGRO. RÉXIME DE 
INFRACCIÓNS E SANCIÓNS.  

7.1. Modificación da resolución. 

Toda alteración das condicións tidas en conta para a concesión da subvención e, en todo o caso, a obtención 
concorrente de subvencións ou axudas outorgadas por outras administracións ou entes públicos ou privados, 
poderá dar lugar á modificación da resolución de concesión. En todo o caso, a modificación da resolución de 
concesión realizarase nos termos da LSG, e do artigo 35 do Decreto 11/2009, do 8 de xaneiro, polo que se 
aproba o seu regulamento. A resolución polo que se acorde ou se denegue a modificación da resolución será 
ditada pola persoa titular da Dirección Xeral do IGVS.  

7.2. Perda do dereito ao cobro. 

O incumprimento por parte do/a beneficiario/a da subvención de calquera das obrigas, requisitos, condicións 
e demais circunstancias que produciron o seu outorgamento, a insuficiente xustificación do proxecto, así 
como a obtención concorrente doutras axudas incompatibles dará lugar, en cada caso, á perda do dereito ao 
cobro da subvención, á redución da contía da mesma ou ó reintegro total ou parcial das cantidades 
percibidas máis os correspondentes xuros de demora dende o momento do seu pagamento, sen menoscabo 
das sancións, que de ser o caso, resulten esixibles.  

7.3. Renuncia. 

O/a beneficiario/a poderá renunciar voluntariamente á subvención nas condicións que establece a normativa 
legal de aplicación.  

7.4. Nulidade, reintegro, infraccións e sancións. 

O incumprimento ou falsidade nas condicións requiridas para o outorgamento da subvención, comportará, 
ademais das sancións que poidan corresponder, o reintegro da subvención percibida incrementada co xuro 
legal correspondente desde o seu pagamento máis un 25 %, segundo establece o artigo 34 da LSG, salvo 
que a Lei de orzamentos do Estado estableza outro diferente. En particular será causa de reintegro a non 
comunicación ao órgano correspondente de calquera modificación das condicións que motivaron o 
recoñecemento da subvención que poida determinar a perda sobrevida do dereito á axuda. A comunicación 
deberá facerse ao Concello de Muros como entidade xestora se a modificación se produce antes de recibir o 
aboamento da subvención e posteriormente a ese momento, á Área Provincial do IGVS. Tamén serán motivo 
de reintegro os supostos previstos no artigo 33 da LSG. O procedemento para o reintegro será o establecido 
no artigo 38 da LSG.  

7.5. Recursos administrativos. 

Contra as resolucións que dite a xefatura territorial da Consellería de Medio Ambiente, Territorio e vivenda, 
poderase interpoñer recurso de alzada ante a persoa titular da consellería competente, no prazo de un (1) 
mes contado a partir do día seguinte ao da súa notificación.  

Base 8.ª.–NORMATIVA DE APLICACIÓN.  

A concesión destas axudas rexerase pola Lei 38/2003 do 17 de novembro, xeral de subvencións e o RD 
887/2006, do 21 de xuño, polo que se aprobou o seu regulamento, nos seus preceptos básicos; a lexislación 
básica do estado en materia de réxime local; a Lei 9/2007, do 13 de xuño de subvencións de Galicia e o D. 
11/2009, de 9 de xaneiro, polo que se aproba o seu regulamento. Ademais da lexislación anterior, e en todo o 
non descrito nas presentes bases, seranlle de aplicación as seguintes disposicións: 

– O Real Decreto 106/2018, de 9 de marzo, polo que se regula o Plan Estatal de vivenda 2018-2021.  

– A Resolución do Instituto Galego da vivenda e Solo do 3 de agosto de 2018, polo que se regula o 
procedemento para a participación no Programa de fomento da rexeneración e renovación urbana e rural do 
Plan estatal de vivenda 2018-2021, publicada no DOG núm. 156, do 17 de agosto de 2018. 

– O acordo da Comisión Bilateral celebrada o 26 de Outubro do 2018, relativo á Área de Rexeneración e 
Renovación Urbana do Núcleo Histórico de Muros (A Coruña). Comunidade Autónoma de Galicia. Plan 
Estatal de Vivenda 2018-2021. Anualidade 2018. 

– A Lei 8/2012, do 29 de xuño, de vivenda de Galicia.  

– A Lei 8/2013, de 26 de Xuño, de rehabilitación, rexeneración e renovación urbanas. 

– Real decreto 7/2015, de 30 de outubro, Texto refundido da Lei do Solo e rehabilitación urbana.  

Base 9.ª.–DISPOSICIÓN ADICIONAL.  

As subvencións incluídas nesta convocatoria financiaranse, de conformidade co acordo da comisión bilateral 
relativo á Área de Rexeneración e Renovación Urbana do Núcleo histórico de Muros de data 26 de outubro 
de 2018 con cargo á asignación orzamentaria 22/336/78000 no proxecto 2019/2/IGV13/1 por un importe 
máximo total de 68.849,66 €. 

Base 10.ª.–DISPOSICIÓN FINAL.  

Estas Bases entrarán en vigor a data seguinte ao da súa publicación no Boletín Oficial da Provincia de A 
Coruña e terán vixencia até o 31 de decembro de 2023, data en que remata o Prorroga do Plan Estatal 2018-
2021 de non existir nova disposición que modifique ou prorrogue esta data de vixencia do Plan Estatal para a 
aplicación do programa que se desenvolve nas presentes bases.” 

A señora alcaldesa dá paso ás primeiras intervencións.  

A Sra. González di que xa votaron a favor na comisión e cren que é algo necesario para a rehabilitación do 
conxunto histórico pero queren sinalar que a ver como se van executar estas bases debido á falta de persoal 
no departamento de Urbanismo. 

A Sra. Lago sinala que non van a poñer ningún impedimento. 

A Sra. Alfonso di que non vai votar en contra pero que si hai unha cuestión que lle preocupa moito, segundo 
liu nun artigo de prensa e segundo di o informe de Intervención, que non hai plan estratéxico de subvencións 
no concello e di que se lle queren botar a culpa a eles quere sinalar que levan máis de tres anos gobernando. 

A señora alcaldesa di que estas subvencións son as correspondentes ao ano 2019 e a obriga de facer un 
plan estratéxico de subvencións xa é de bastantes anos e di que tiveron a oportunidade de facelo xa que 
tiñan Secretaría e Intervención e neste momento son accidentais que van cumprindo coas obrigas legais, e 
dá paso ás segundas intervencións. 

A Sra. Alfonso di que lle sorprende, pois a señora alcaldesa baséase en que eles o facían mal para seguir 
facéndoo mal, e sinala que levan máis de tres anos gobernando e seguen sen ter un plan estratéxico. 

Rematadas as intervencións o Pleno da corporación, cos votos a favor do grupo municipal popular (3), do 
grupo municipal socialista (4), e do grupo municipal do BNG (2), e da concelleira non adscrita, Dª Sambade 
Lloréns (1), e coa abstención dos concelleiros non adscritos, Dª Alfonso Torres e D. Quintela Fernández (2), 
queda aprobada a seguinte proposta: 

PRIMEIRO. Aprobar as bases reguladoras e a convocatoria de concesión de subvencións á Rehabilitación de 
Edificios e vivendas na área de Rexeneración e Renovación Urbana do conxunto Histórico de Muros, 
financiado dentro do Plan Estatal de Fomento do Alugamento de Vivendas, a Rehabilitación Edificatoria, e a 
Rexeneración e Renovación Urbanas 2018-2021 anualidade 2018 (13ª Fase) de acordo da Comisión 
Bilateral do 26 de outubro de 2018. 

SEGUNDO. Someter o expediente a Información Pública e Audiencia aos/ás interesados/as polo prazo 
mínimo de trinta días para a presentación de reclamacións e suxestións. 

TERCEIRO. No caso de que non se presente ningunha reclamación ou suxestión entenderase 
definitivamente adoptado este acordo quedando facultado expresamente a Alcaldía para a súa publicación e 
execución. 

CUARTO. As obrigas económicas derivadas da entrada en vigor das bases reguladoras quedará 
condicionada á existencia de dotación orzamentaria no Orzamento Municipal, extremo que se acreditará 
mediante a incorporación do documento RC sen que sexa preciso trámite adicional algún. 

QUINTO. Publicar a información precisa no relativo a aprobación destas bases e a súa convocatoria na Base 
de Datos Nacional de Subvencións (BDNS) polos medios electrónicos establecidos. 

BASES REGULADORAS E CONVOCATORIA PARA Á CONCESIÓN DE SUBVENCIÓNS Á 
REHABILITACIÓN DE EDIFICIOS E VIVENDAS NA ÁREA DE REXENERACIÓN E RENOVACIÓN 
URBANA DO CONXUNTO HISTÓRICO DE MUROS, CON FINANCIAMENTO DO PROGRAMA DE 
REXENERACIÓN E RENOVACIÓN URBANA E RURAL DO PLAN ESTATAL DE VIVENDA 2018-2021. 
ANUALIDADE 2018 (13ª FASE) 

En desenvolvemento do acordo da Comisión Bilateral celebrada o 26 de outubro do 2018, relativo á Área de 
Rexeneración e Renovación Urbana do Conxunto Histórico de Muros (A Coruña), Comunidade Autónoma de 
Galicia, e en relación ao papel xestor do Concello de Muros para a execución do Plan e o seu compromiso na 
elaboración dunha convocatoria para a concesión das subvencións previstas neste acordo. 

Í N D I C E 

Base 1.ª.–OBXECTO E ÁMBITO DE APLICACIÓN. 1.1. Obxecto das bases reguladoras e réxime das 
subvencións. 1.2. Ámbitos de aplicación. 1.3. Beneficiarios/as. 1.4. Requisitos. 1.5. Obrigas dos beneficiarios. 
1.6. Actuacións subvencionables. 1.7. Orzamento protexible. Custos subvencionables. Custos non 
subvencionables. 1.8. Tipo e contía das axudas. 1.9 Criterios de avaliación 

Base 2.ª.–COMPETENCIA E PROCEDEMENTO DE TRAMITACIÓN. 2.1. Entidade xestora. 2.2. Comisión de 
valoración. 2.3. Procedemento. 2.3.1. Cualificación Provisional. 2.3.2 Execución das obras 2.3.3. 
Cualificación Definitiva. 2.3.4. Concesión das axudas e tramitación do pagamento.  

Base 3.ª.–SOLICITUDE, DOCUMENTACIÓN E PRAZO DE PRESENTACIÓN. 3.1. Solicitude oficial. 3.2. 
Documentación. 3.2.1. Documentación inicial. 3.2.2. Documentación durante a execución da Obra 3.2.3. 
Documentación final obra. 3.2.4. Documentación para o aboamento da subvención 3.3. Prazo de 
presentación 3.4. Información aos interesados.  

Base 4.ª.–EXCLUSIÓNS E INCOMPATIBILIDADES.  

Base 5.ª.–PUBLICIDADE. 5.1. Publicidade da convocatoria e das bases reguladoras da concesión das 
axudas. 5.2. Consentimento e autorizacións. 5.3. Publicidade das subvencións concedidas.  

Base 6.ª.–TRATAMENTO DE DATOS DE CARÁCTER PERSOAL.  

Base 7.ª.–PERDA DO DEREITO AO COBRO, RENUNCIA, NULIDADE E REINTEGRO. RÉXIME DE 
INFRACCIÓNS E SANCIÓNS. 7.1. Modificación da resolución. 7.2. Perda do dereito ao cobro 7.3. Renuncia. 
7.4. Nulidade, reintegro, infraccións e sancións. 7.5. Recursos administrativos.  

Base 8.ª.–NORMATIVA DE APLICACIÓN.  

Base 9.ª.–DISPOSICIÓN ADICIONAL.  

Base 10.ª.–DISPOSICIÓN FINAL.  

Anexo I.– IMPRESO SOLICITUDE OFICIAL. 

Anexo II.– RELACIÓN DE OUTRAS AXUDAS 

Anexo III.– DECLARACIÓN RESPONSABLE DO DESTINO DA VIVENDA 

Base 1.ª.–OBXECTO E ÁMBITO DE APLICACIÓN  

5. Obxecto das bases reguladoras e réxime das subvencións.  

O obxecto destas bases, de acordo co establecido no artigo 14 da Lei 9/2007, do 13 de xuño, de 
Subvencións de Galicia (LSG), é fixar os criterios para a concesión das subvencións previstas no Plan Estatal 
de Vivenda 2018-2021, (R.D. 106/2018), para o programa de rexeneración e renovación urbanas recollida no 
convenio asinado entre o Ministerio de Fomento, a Xunta de Galicia e o Concello de Muros dentro dos seus 
ámbitos de aplicación. Estas subvencións están destinadas a cubrir parte dos gastos da execución das obras 
ou traballos de mantemento e intervención en edificios e vivendas, instalacións fixas, equipamento propio e 
elementos comúns, a fin de adecualos á normativa vixente. 

As subvencións concederanse polo procedemento de concorrencia competitiva a través de convocatoria 
pública, seguindo a orde de prelación que resulte da valoración prevista nestas bases, ata esgotar o número 
de actuacións e/ou o crédito dispoñible previsto no respectivo convenio asinado.  

En caso de non esgotar o número de actuacións e o crédito dispoñible previsto nesta convocatoria, poderá 
volver a abrirse un novo prazo de presentación de solicitudes, previa proposta motivada da oficina de 
rehabilitación e acordo da comisión avaliadora, contando coa necesaria publicidade establecida na Base 5.1 
das presentes bases reguladoras.  

A concesión destas axudas estará, en todo caso condicionada, á existencia de crédito orzamentario, ás 
resolucións ditadas polos responsables do Ministerio de Fomento e/ou da Xunta de Galicia para a aplicación 
do Programa de rexeneración e renovación urbanas en Galicia e á aceptación da documentación xustificativa 
por parte do Concello de Muros.  

6. Ámbito de aplicación.  

O ámbito do programa de rehabilitación correspóndese co da Área de Rehabilitación declarada que coincide 
co ámbito de ordenación establecido no Plan Especial de Protección do Conxunto Histórico-Artístico de 
Muros, coa delimitación que se indica a continuación, e de acordo co plano do anexo IV. 

O límite vén definido no leste pola estrada C-550 en contacto coa liña de ribeira do mar e coa liña de deslinde 
da zona de servizo portuario. 

Polo norte remata no número 29 da rúa da Porteliña recollendo as terrazas de cultivo que se elevan ata o 
Campo de Fútbol de Miraflores. 

Polo oeste o límite recolle as terrazas de cultivo antes citadas -excluíndo as parcelas de nova edificación ó 
sur do Polideportivo de Miraflores- ata o cruce da rúa das Espiguiñas coa rúa do Río; incorporando a marxe 
occidental da estrada de Muros a Ventín coa inclusión do núcleo de Espiguiñas e do conxunto de parcelas 
que entestan á dita estrada. Xa na rúa de Alameda o límite discorre por tras do complexo de nova 
construción do número 5 de dita rúa para incorpora-lo conxunto de edificios do lugar de Campo de San 
Roque rematando no número 58 da rúa Rosalía de Castro pola súa marxe occidental e no número 11 da rúa 
de San Roque pola marxe oriental. 

Polo sur o límite discorre polo eixe da rúa baixa de San Roque e as traseiras das parcelas que entestan coa 
rúa Rosalía de Castro ata o número 21 (excluída a parcela de número 23 de dita rúa). Incorpora as parcelas 

dos números 1 e 3 da rúa Rebordiño continuando pola marxe de dita rúa ata o encontro coa baixada ó 
Rebordiño incluíndo a parcela dos números 12 a 18 da rúa do Cabo ata o contacto coa liña de ribeira do mar. 

7. Beneficiarios/as.  

Poderán ser beneficiarios das axudas os que asuman a responsabilidade da execución integral da actuación: 
os propietarios únicos de edificios de vivendas, os propietarios de vivendas, as comunidades de propietarios 
de edificios de vivendas en réxime de propiedade horizontal, as agrupacións de comunidades de propietarios, 
os consorcios e entes asociativos de xestión e as persoas físicas ou xurídicas que posúan un dereito real 
sobre o inmoble que lles permita acometer as actuacións de rehabilitación, ou os inquilinos autorizados polo 
propietario. E deberán reunir os requisitos establecidos no artigo 7 e 50 do R.D. 106/2018.  

As persoas interesadas, ao formalizaren unha solicitude, sométense voluntariamente ao cumprimento das 
condicións destas bases de convocatoria así como aos demais requisitos que se establezan na normativa 
reguladora.  

8. Requisitos.  

Para ser beneficiarios/as da subvención, o inmoble estará dentro dos ámbitos acordados nas presentes 
bases e terá un uso predominantemente residencial.  

No caso de comunidades, estas estarán legalmente constituídas de acordo cos artigos 2 e 5 da Lei 49/1960, 
do 21 de xullo, sobre propiedade horizontal, todo isto, sen prexuízo de reuniren os demais requisitos 
establecidos nas presentes bases, así como os que fundamenten a concesión e na normativa aplicable.  

Non poderán obter a condición de beneficiario das subvencións reguladas nestas bases as persoas ou 
entidades en que concorran as circunstancias previstas no artigo 10 da LSG (Lei 9/2007, de 13 de xuño, de 
subvencións de Galicia. 

Non se subvencionarán actuacións de elementos comúns en edificios que carezan do Informe de avaliación 
do edificio, segundo o establecido na disposición transitoria primeira,1.b) da Lei 8/2013, do 26 de xuño, de 
rehabilitación, rexeneración e renovación urbana e no artigo 21 do R.D. 233/2013.  

No caso de que a edificación conte cun informe de avaliación do edificio con valoración desfavorable do 
estado de conservación do edificio, será necesario achegar –trala execución das obras– informe de 
avaliación do edificio ou documento análogo que certifique que se emendaron estas deficiencias.  

1.5. Obrigas dos beneficiarios.  

a) Executar as actuacións que fundamenten a concesión da subvención.  

b) Xustificar ante o órgano concedente o cumprimento dos requisitos e das condicións, así como a 
realización das actuacións e o cumprimento da finalidade que determinen a concesión da subvención. 
Deberase comunicar calquera modificación das condicións que motivaron o recoñecemento da subvención 
que poida determinar a perda sobrevida do dereito á axuda; esta comunicación realizarase ao Concello de 
Muros ate efectivarse o pagamento da Subvención, posteriormente a esta data as comunicacións 
realizaranse ao IGVS.  

c) Estar en disposición dos títulos habilitantes esixibles para o desenvolvemento dos traballos obxecto da 
axuda (comunicación previa, licenza...), así como cumprir cos requisitos establecidos nas normativas de 
aplicación.  

d) Someterse ás actuacións de comprobación que serán efectuadas pola entidade xestora, así como a 
calquera outra actuación de comprobación e control financeiro que poidan realizar os órganos de control 
competentes, tanto autonómicos como estatais ou municipais, para o que achegará canta información lle 
sexa requirida no exercicio das actuacións anteriores.  

e) Comunicarlle ao órgano concedente a obtención doutras subvencións, axudas, ingresos ou recursos que 
financien as actividades subvencionadas, así como a modificación das circunstancias que fundamenten a 
concesión da subvención. Esta comunicación deberá efectuarse no momento en que se coñeza e, en todo 
caso, con anterioridade á xustificación da aplicación dada aos fondos percibidos.  

f) Dispoñer dos documentos nos termos esixidos pola lexislación sectorial aplicable ao beneficiario en cada 
caso.  

g) Os beneficiarios deberán estar ao día no cumprimento das súas obrigas tributarias e fronte á Seguridade 
Social, coa Consellería de Economía e Facenda, coa Axencia Estatal de Administración Tributaria (AEAT), no 
momento de ser seleccionados e no momento do pagamento das axudas.  

h) Non ter débedas co Concello de Muros no momento de ser seleccionados e no momento do pagamento 
das axudas.  

i) Conservar os documentos xustificativos da aplicación de fondos recibidos, incluídos os documentos 
electrónicos, mentres poidan ser obxecto das actuacións de comprobación e control.  

j) Os beneficiarios deberán dar a adecuada publicidade do carácter público do financiamento nas actuacións 
que deriven da execución do proxecto, en cumprimento do artigo 15.3 da LSG.  

k) No caso de que o beneficiario sexa unha comunidade de propietarios, non disolver a dita comunidade até 
ter transcorrido o prazo de prescrición establecido nos artigos 35 e 63 da LSG.  

l) Proceder ao reintegro dos fondos percibidos nos supostos establecidos no artigo 33 da LSG.  

1.6. Actuacións subvencionables.  

As actuacións subvencionables por este programa incluirían a execución de obras ou traballos de 
mantemento e intervención en edificios e vivendas, instalacións fixas, equipamento propio e elementos 
comúns, a fin de adecualos á normativa vixente. Poderanse incluír os honorarios dos profesionais, o custo de 
redacción de proxectos, informes técnicos e certificados necesarios, así como os gastos derivados da 
tramitación administrativa, sempre que todos eles estean debidamente xustificados.  

Con carácter xeral, serán subvencionables:  

a) Obras de conservación e/ou adecuación estrutural e de seguridade dos edificios.  

b) Obras de mellora da calidade e sustentabilidade.  

c) Obras de adecuación das vivendas e os seus accesos á normativa vixente de accesibilidade.  

d) Outras obras que impliquen adaptar os edificios, as vivendas e as súas instalacións aos novos estándares 
establecidos pola nova normativa de aplicación aínda nos casos en que dita normativa non obrigue a súa 
realización.  

Tamén serán subvencionables as actuacións destinadas a mellora da calidade e sostibilidade do medio 
urbano, artigo 51.b) do R.D. 106/2018, e todas aquelas actuacións incluídas no artigo 51 de este Real 
Decreto.  

1.7. Orzamento protexible.  

Constitúe o orzamento protexible da actuación o custo total de todas as actuacións que se subvencionen 
segundo o exposto no apartado 1.6 destas bases, e no previsto no artigo 51 do R.D. 106/2018, que non 
poderá superar os custos medios de mercado que a tales actuacións correspondan (determinados por 
aplicación da base de prezos de construción de Galicia). 

Considerarase por tanto o custe total da actuación, incluíndo custe de execución material, honorarios 
profesionais, beneficio industrial, custes notariais e de rexistro e gastos xerais e de xestión, excluídos 
impostos, taxas e tributos. 

1.8. Tipo e contía das axudas.  

A contía máxima das axudas determinarase segundo se establece no artigo 52 do R.D. 106/2018, e non 
poderá exceder do 40% do custo subvencionable da actuación ate un máximo de 12.000 euros por cada 
vivenda obxecto de rehabilitación, coas excepcións establecidas no antes dito artigo 52. 

1.9. Criterios de avaliación.  

A concesión das axudas graduarase tendo en conta os seguintes criterios:  

O Concello de Muros, entre tódalas solicitudes presentadas que reúnan os requisitos para poder acceder a 
este tipo de axudas, dentro dos límites orzamentarios e do número máximo de actuacións subvencionables 
previstos no Convenio asinado cos órganos competentes en materia de vivenda da Xunta de Galicia e do 
Estado, realizará unha proposta motivada de selección en función dos seguintes criterios e coa ponderación 
que se indica: 

1. Urxencia, necesidade ou conveniencia na realización das obras para paliar a perda ou deterioro do edificio:  

Bo estado de conservación 0 puntos 

Bastante bo estado de conservación 5 puntos 

Regular estado de conservación 10 puntos 

Mal estado de conservación 20 puntos 

Moi mal estado de conservación 30 puntos 

2. Maior nivel de protección do edificio segundo o P.E.P.C.H.A. 

Edificación non catalogada desconforme coa ordenación 0 puntos 

Edificación non catalogada conforme coa ordenación 5 puntos 

Edificación non catalogada conforme coa ordenación con elementos de interese 10 puntos 

Edificación con nivel 4 de protección 15 puntos 

Edificación con nivel 3 de protección 20 puntos 

Edificación con nivel 2 de protección 25 puntos 

Edificación con nivel 1 de protección 30 puntos 

3. Fixación de poboación na Área de Rehabilitación: máximo 20 puntos 

Inmoble destinado a segunda vivenda 0 puntos 

Vivenda con compromiso de alugueiro por 3 anos 10 puntos 

Residencia habitual do propietario ou inquilino 20 puntos 

4. Criterio social.– Son sectores preferentes de poboación os indicados no artigo 7.4 do R.D. 106/2018, 20 
puntos. 

5. Situación de incompatibilidade total ou parcial co planeamento, ou fóra de ordenación 

Vivendas que non estean en situación de incompatibilidade ou fóra de ordenación: 15 puntos. 

Vivendas que trala realización das obras para as que solicita a axuda queden conformes coa 
ordenación, 15 puntos. 

Vivendas en situación de incompatibilidade ou fóra de ordenación: 0 puntos. 

No caso de empate terá preferencia a data de entrada anterior no Rexistro Municipal do Concello de Muros.  

Unha vez obtidas as puntuacións e realizada a selección, pode resultar necesario o axuste das intervencións 
para obter un máximo aproveitamento das contías de subvención concedidas.  

Base 2.ª.–COMPETENCIA E PROCEDEMENTO DE TRAMITACIÓN.  

2.1. Entidade xestora. 

Posto que o Concello de Muros ten o recoñecemento como entidade xestora do Programa de Rexeneración 
e renovación urbanas da Prórroga do Plan Estatal 2018-2021 a través da súa Oficina Municipal de 
Rehabilitación, ten a competencia para a formulación das presentes bases de convocatoria, tramitación e a 
proposta ao organismo autonómico IGVS para as cualificacións correspondentes.  

A instrución do procedemento corresponderá á Oficina de Rehabilitación que realizará de oficio cantas 
actuacións estime necesarias para a determinación, coñecemento e comprobación dos datos en virtude dos 
que deberá formularse a proposta de resolución.  

Previamente á presentación da solicitude poderá solicitarse unha visita de inspección por parte do técnico da 
Oficina de Rehabilitación previa á solicitude oficial das axudas para comprobar o estado da edificación e 
asesorar ao particular sobre as posibilidades de mellora e rehabilitación dos inmobles.  

Presentada a documentación que se solicita na base 3.ª, o técnico da oficina de Rehabilitación realizará unha 
visita de inspección ao edificio ou vivenda para comprobar o estado da edificación, elaborando un informe 
sobre a adaptación da solicitude aos requisitos técnicos previstos no Plan Estatal e previamente á proposta 
de resolución da comisión de valoración. No caso de que o edificio xa a teña feita con anterioridade non sería 
necesario repetila, salvo que a Oficina o considere oportuno. En todo o caso os integrantes da oficina 
asesorarán aos solicitantes sobre cuestións técnicas e administrativas relacionadas con esta convocatoria.  

2.2. Comisión de valoración.  

A Comisión de valoración será a encargada de propor a resolución do expediente, contendo a proposta dos 
beneficiarios finalistas á Xunta de Goberno Local do Concello de Muros que teña competencia para autorizar 
o correspondente gasto. Esta Comisión de valoración estará integrada polo Alcalde-Presidente do Concello, 
polo interventor, o asesor xurídico do Concello en materia de urbanismo e o Técnico da Oficina de 
Rehabilitación do Concello de Muros, que actuará como relator da Comisión. Os titulares poderán delegar 
noutra persoa ou persoas a condición de membro da Comisión.  

2.3. Procedemento.  

Tras examinar as solicitudes presentadas en prazo, o técnico da Oficina de Rehabilitación emitirá informe do 
cumprimento das esixencias impostas para adquirir a condición de beneficiario/s da subvención, e realizará 
unha proposta que se elevará á Comisión de valoración a fin de que emita a proposta ao órgano competente 
para a súa aprobación. Logo desta aprobación, elaborarase unha proposta de cualificación provisional que se 

C
V
D
:
 
x
S
n
7
K
D
f
3
H
b
O
f
F
M
w
P
Y
G
K
I

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



 

Concello de Muros 

Curro da Praza, 1, Muros. 15250 A Coruña. Tel. 981826050. Fax: 981762257 

remitirá á Área Provincial do IGVS de A Coruña, segundo a situación das vivendas ou edificios que se van 
rehabilitar.  

No caso de que houbese un maior numero de solicitudes que de actuacións previstas que non permitira o 
correcto reparto dos fondos dispoñibles entre os beneficiarios finalistas para o Área de Rehabilitación e 
sempre que cumpran con todas as condicións incluídas nestas bases, procederase a realizar unha relación 
de ditas solicitudes seguindo os criterios de avaliación da base 1.9). Os solicitantes que queden fora da 
convocatoria, entrarán a formar parte dunha listaxe de espera, para poder ser incluídos no caso de renuncia 
ou anulación dos provisionalmente aceptados.  

2.3.1. Cualificación provisional. 

Segundo disposto na cláusula Vixésimo primeiro da Resolución do IGVS do 3 de agosto de 2018, polo que 
se regula o procedemento para a participación no Programa de fomento da rexeneración e renovación 
urbana e rural do Plan Estatal de Vivenda 2018-2021, o concello revisará as solicitudes e a documentación 
presentada, remitindo unha proposta de cualificación provisional á área provincial do IGVS. 

A proposta de cualificación provisional conterá: a identificación da persoa beneficiaria, o tipo de actuación, o 
orzamento protexible, o prazo de execución, e irá acompañada dunha certificación municipal do cumprimento 
dos requisitos exixidos polo R.D. 106/2018.  

A persoa titular da xefatura territorial do IGVS ditará unha resolución sobre a cualificación provisional. 

A cualificación provisional é requisito necesario para acadar o financiamento previsto no acordo específico. 
Será causa de denegación das cualificacións provisionais, que a actuación non se atope entre as actuacións 
de rehabilitación acollidas no programa e non axustarse ás determinacións do R.D. 106/2018.  

O IGVS remitirá ao Concello de Muros as Cualificacións Outorgadas e o Concello enviará aos solicitantes as 
ditas Cualificacións. As solicitudes que non cumpran os requisitos serán incluídas nunha proposta 
denegatoria das axudas e serán tamén comunicadas ao solicitante.  

2.3.2. Execución das obras.  

As obras non poderán estar rematadas no momento de presentación da solicitude. 

As obras deberán executarse no prazo máximo establecido na cualificación provisional das axudas, é 
deberán estar rematadas antes do 26 de outubro do 2023. 

As obras deberán axustarse ás prescricións contidas no proxecto técnico ou documentación que serviu de 
base para a concesión inicial das axudas, e non se admitirán máis modificacións na súa execución que as 
autorizadas por proposta da Dirección Facultativa, pola Oficina de Rehabilitación e, en todo caso, deberán 
estar autorizadas pola correspondente licenza ou comunicación previa/declaración responsable, orde de 
execución e autorizacións sectoriais para a execución das obras.  

A Oficina Municipal de Rehabilitación poderá en todo caso supervisar as obras co obxecto de comprobar o 
correcto cumprimento das condicións a que estean sometidas en virtude das axudas concedidas.  

Durante o período de execución das obras, o promotor deberá colocar ó cartel informativo do programa de 
axudas para a rehabilitación de acordo co deseño proposto pola Oficina de Rehabilitación, elaborado de 
acordo cos convenios asinados, e até o cobro total de axudas solicitadas.  

2.3.3. Cualificación definitiva.  

Ao remate das obras, e para poder continuar co procedemento, será necesario obter a Cualificación definitiva 
das actuacións.  

Os promotores das actuacións comunicarán o seu remate de acordo co previsto na cualificación provisional, 
e presentarán no Rexistro Municipal do Concello de Muros a documentación prevista nas Bases.  

Recibida a documentación xustificativa a Oficina de Rehabilitación realizará unha visita ao inmoble e as 
comprobacións que estime oportunas, e tramitará o expediente para a obtención da cualificación definitiva 
ante a Xefatura Territorial do IGVS. 

O persoal da Oficina de Rehabilitación do Concello de Muros procederá a realizar as seguintes 
comprobacións:  

– Que as actuacións foron executadas dentro dos prazos e de acordo coa cualificación provisional.  

– Que para a súa execución se contou con todas as autorizacións necesarias.  

– As facturas e documentos bancarios de pagamento das anteditas actuacións e que están pagadas pola 
persoa beneficiaria que figure na cualificación provisional 

Procederase á minoración do importe da subvención concedida cando o orzamento xustificado teña unha 
contía inferior ao orzamento que serviu de base para a resolución de concesión, sempre e cando se acredite 
que a actuación concreta está totalmente executada.  

Realizadas as comprobacións indicadas, a Oficina de Rehabilitación elaborará unha proposta de cualificación 
definitiva, que conterá a identificación da persoa ou da entidade beneficiaria, o tipo de actuación, o 
orzamento xustificado e a proposta de subvención final que se vai aboar. Esta proposta remitirase á Área 
provincial do IGVS, xunto coa certificación do cumprimento dos requisitos establecidos no R.D. 106/2018, na 
Resolución do 3 de agosto de 2018 do IGVS e na cualificación provisional. 

A Xefatura Territorial do IGVS resolverá sobre a cualificación definitiva. 

Serán causas de denegación da cualificación definitiva 

a) Non executar as obras de conformidade co previsto na resolución de cualificación provisional, executalas 
parcialmente ou executar obras distintas das previstas na citada resolución de cualificación provisional. 

b) Non executar as obras de conformidade coa licenza de obras ou non cumprir as condicións recollidas nela, 
ou coa comunicación previa no caso de que a actuación non estivese sometida a licenza.  

c) Incumprir o prazo de execución previsto na resolución de cualificación provisional.  

d) Incumprir calquera dos requisitos previstos no Real decreto 106/2018, do 9 de marzo, nesta resolución e 
no correspondente acordo específico, para obter a condición de persoa ou entidade beneficiaria. 

A cualificación definitiva supón a xustificación da execución de todas as actuacións cualificadas.  

A certificación municipal que se acompaña á proposta de cualificación definitiva constituirá a memoria 
económica xustificativa do custo da actividade exixida no artigo 48.2 do regulamento da Lei 9/2007, do 13 de 
xuño.  

2.3.4. Tramitación do pagamento.  

Antes de proceder ao pagamento da subvención, os solicitantes deberán presentar no Rexistro Municipal do 
Concello de Muros a documentación prevista na base 3.2.4.  

Poderán realizar as actuacións de comprobación oportunas para verificar o cumprimento das actuacións 
subvencionadas, tanto o Concello de Muros como o IGVS ou o Ministerio de Fomento. As achegas estarán 
supeditadas ao efectivo financiamento por parte do Ministerio de Fomento e da Comunidade Autónoma de 

Galicia, de acordo co estipulado no convenio de colaboración entre o Ministerio de Fomento, Comunidade 
Autónoma de Galicia e o Concello de Muros.  

O concello aboará as subvencións ás persoas e as entidades beneficiarias e xustificará os pagamentos 
realizados. Esta xustificación deberá realizarse ante a á rea provincial do IGVS no prazo dun mes, contado a 
partir do día seguinte ao que se tivesen realizado os oportunos pagamentos. 

Base 3.ª.–SOLICITUDE, DOCUMENTACIÓN E PRAZO DE PRESENTACIÓN.  

3.1. Solicitude oficial. 

As solicitudes deberán presentarse necesariamente segundo o modelo normalizado (ANEXO I), na sede 
electrónica ou no Rexistro Municipal do Concello de Muros, ou en calquera dos lugares e rexistros 
establecidos no artigo 16.4 da Lei 39/2015, do 1 de outubro, do procedemento administrativo común das 
Administracións Públicas (LPAC) e dirixidas ao Concello de Muros.  

3.2. Documentación.  

1.–Toda a documentación deberá presentarse debidamente cuberta, con data, número de identificación do 
solicitante ou representante, número de expediente se é o caso, e debidamente asinada.  

2.–Cando a documentación achegada sexa incompleta ou defectuosa requirirase ao solicitante para que nun 
prazo improrrogable de dez días hábiles emende o erro ou achegue a documentación preceptiva, con 
indicación de que, se así non o fixese, terase por desistido da súa solicitude, previa resolución considerando 
o establecido no artigo 94 da Lei 39/2015, do 1 de outubro do procedemento administrativo común das 
Administracións Públicas (LPAC).  

3.–En todo caso, o Concello de Muros como entidade xestora das subvencións, poderá requirirlle ao 
solicitante, en calquera momento do procedemento, documentación complementaria se a considera 
necesaria para a xustificación do cumprimento dos requisitos do Plan 2018-2021.  

4.–Os solicitantes seleccionados terán a obriga de informar á Oficina de Rehabilitación de calquera 
circunstancia que puidese supor unha modificación das condicións tidas en conta para a selección e a 
posterior cualificación da actuación, e que puidesen dar lugar á modificación da resolución.  

3.2.1. Documentación Inicial.  

Xunto coa solicitude oficial, deberá acompañar a seguinte documentación:  

a) Relativa ao solicitante:  

– Fotocopia do DNI do solicitante e representante (de ser o caso) formalmente nomeado.  

– Acreditación da titularidade do edificio ou vivenda mediante certificación do Rexistro da Propiedade, 
escritura pública de compravenda, escritura pública de aceptación ou partición da herdanza, escritura pública 
de doazón e aceptación, ou sentenza xudicial, segundo corresponda.  

– Declaración xurada de todas as subvencións solicitadas ou concedidas para as actuacións 
subvencionables por estas bases para a mesma actuación. Anexo II. 

– Declaración xurada de non encontrarse en ningún dos supostos de incompatibilidade ou prohibición para a 
percepción de subvencións ou axudas públicas. Anexo III. 

– Certificacións de cada persoa propietaria de estar ao día coa Axencia Estatal de Administración Tributaria, 
a Tesouraría Xeral da Seguridade Social e a Consellería de Facenda da Xunta de Galicia, e certificado 
municipal de que se atopa ao corrente das obrigas tributarias coa administración local.  

No caso de que o solicitante sexa unha comunidade de propietarios, achegarase ademais: 

– NIF da comunidade de propietarios en vigor.  

– Documentación acreditativa da súa constitución.  

– Documento acreditativo da representación con que se actúa.  

– Xustificación da titularidade do edificio (inscrición no Rexistro da Propiedade).  

– Acordo da comunidade de propietarios que autorice a execución das obras e a solicitude da subvención, ou 
certificado da persoa titular da secretaría da comunidade referente aos ditos aspectos.  

– Relación de persoas propietarias do edificio, identificando NIF de cada unha, e a referencia catastral de 
cada vivenda e local.  

– Certificacións de cada persoa propietaria de estar ao día coa Axencia Estatal de Administración Tributaria, 
a Tesouraría Xeral da Seguridade Social e a Consellería de Facenda da Xunta de Galicia, certificado 
municipal de que se atopa ao corrente das obrigas tributarias coa administración local, e de non estar incurso 
en ningunha das prohibicións para obter a condición de persoa beneficiaria da Lei 38/2003, do 17 de 
decembro, xeral de subvencións, e da LSG.  

– A que resulte necesaria de acordo co previsto no artigo 6 do RD 233/2013 e os demais datos informativos 
que esixe o Ministerio de Fomento ou o IGVS no protocolo de información normalizado.  

b) Relativa ao inmoble e as obras.  

– Informe de avaliación do edificio, en caso de realizar obras nos elementos comúns do edificio, segundo o 
establecido no artigo 21 do RD 233/2013.  

– Se a obra a realizar en vivenda é de mellora da eficiencia enerxética, certificado de eficiencia enerxética de 
vivenda que acredite as reducións de emisións de CO2 e a letra resultante de realizarse a obra.  

– Proxecto ou memoria técnica na cal expresen as obras que se van executar, a súa valoración, 
clasificándoas en capítulos segundo. O proxecto ou memoria técnica deberá conter os datos fundamentais do 
edificio: situación, número de vivendas e locais, superficie construída sobre rasante, superficie sobre rasante 
con uso residencial e unha reportaxe fotográfica das obras que se van realizar. 

– Orzamento das obras clasificado en capítulos. Cando o importe do gasto subvencionable supere a contía 
de 40.000 euros será necesario achegar 3 orzamentos, e en caso de non se optar pola oferta mais 
vantaxosa, memoria xustificativa da diferente elección, coma establece o artigo 29 da LSG e o 42 do 
D11/2009 do regulamento da lei de subvencións.  

– Títulos habilitantes para a execución das obras (comunicación previa, licenza ou outras autorizacións).  

– Outros documentos que se e o caso, o Concello considere necesarios e foran requiridos ao beneficiario 
para ditar resolución.  

3.2.2. Documentación durante a execución da obra.  

Tras a obtención da Cualificación provisional para a actuación, o solicitante deberá presentar no Rexistro 
Municipal do Concello de Muros a seguinte documentación precisa para o seguimento da obra:  

– Comunicación de inicio das obras. O solicitante deberá comunicar á oficina de rehabilitación calquera 
eventualidade que poida supor unha modificación das condicións tidas en conta para a cualificación da 
actuación, así como as eventualidades que puidesen afectar ao prazo de execución da obra.  

3.2.3. Documentación final de obra. 

Unha vez se rematen as obras, no prazo máximo dun mes e antes do día 26 de outubro de 2023, o 
solicitante deberá presentar no Rexistro Municipal do Concello de Muros a documentación sinalada nos 
seguintes epígrafes, en orixinal ou copia compulsada: 

a) Comunicación final das obras. Declaración expresa por parte do beneficiario de que o proxecto foi 
executado conforme o indicado na solicitude ou polo técnico director das obras (en caso de obras maiores) a 
través da certificación final das obras. Deberá indicarse que as actuacións foron executadas en prazo, que 
para a súa execución se contou con todas as autorizacións necesarias e que se executou de acordo co 
previsto na cualificación provisional. De existir modificacións no proxecto, achegarase un informe técnico ou 
documento cos datos e incidencias máis significativas ocorridas durante a execución. Neste caso, previo ao 
momento da realización de modificacións sobre o contido no proxecto, deberanse comunicar á Oficina de 
Rehabilitación os cambios desexados e dispor dos títulos habilitantes necesarios.  

b) Facturas orixinais pola totalidade das obras realizadas subvencionables e xustificantes de pagamento. O 
solicitante achegará a seguinte documentación xustificativa do gasto:  

– Unha relación clasificada dos gastos e investimentos da actividade (actuación), con identificación do 
acredor e do documento, o seu importe, data de emisión e data de pagamento, indicando, se é o caso, as 
desviacións acaecidas sobre o orzamento subvencionado.  

– As facturas, ou documentos de valor probatorio equivalente no tráfico xurídico mercantil ou con eficacia 
administrativa incorporados na relación a que se fai referencia no parágrafo anterior, emitidas polos 
provedores en relación coa actuación subvencionada. As facturas reunirán en todo caso os seguintes 
requisitos: nome da persoa beneficiaria que figure na cualificación provisional, razón social, enderezo e NIF 
de quen emite a factura, IVE desagregado, nome, enderezo NIF do pagador titular da cualificación provisional 
e forma de pago. Deberá quedar claramente descrito o produto vendido ou o servizo prestado 

O solicitante achegará a seguinte documentación xustificativa do pagamento:  

– Para cada un dos documentos xustificativos de gasto: transferencias bancarias, certificacións bancarias ou 
extractos bancarios, nos cales deberán estar claramente identificados o receptor e o emisor do pagamento.  

– Non se admitirán como xustificantes os documentos acreditativos de pagamentos en metálico nin os 
obtidos a través de Internet se non están validados pola entidade bancaria ou non dispoñen de códigos para 
a súa verificación por terceiros na sede electrónica da dita entidade.  

c) Certificación de fin de obra expedida polo técnico responsable, no caso de que fose preceptivo.  

d) Podería ser necesario achegar outra documentación administrativa e técnica final, como: Licenza de 
Primeira Ocupación, Boletíns de instalacións, certificado técnico de modificación das condicións do Informe 
de Avaliación de Edificios, ou certificación enerxética do edificio no que se reflicte a mellora da cualificación 
enerxética total do edificio.  

e) Declaración complementaria do conxunto das axudas solicitadas para as mesmas actuacións 
subvencionadas, tanto as aprobadas ou concedidas, como as pendentes de resolución, das distintas 
administracións públicas ou calquera dos seus organismos, entes públicos ou privados, nacionais ou 
internacionais. Anexo III. 

f) No caso de solicitude de endoso deberá achegarse a maiores:  

– Documento de aceptación de endoso asinado polo representante da empresa construtora. 

– No caso de Comunidades de Propietarios acordo da comunidade de propietarios desta solicitude, no que 
figuren os datos da persoa ou empresa a favor da cal se solicita o endoso. Os órganos competentes do 

Concello de Muros, do IGVS e do Ministerio de Fomento, poderán solicitar as aclaracións ou informes 
relativos á xustificación do investimento que consideren convenientes. No caso de que non fosen remitidos 
polo beneficiario dentro do prazo que se sinale, poderá entenderse que renuncia á subvención.  

3.2.4. Documentación para o aboamento da subvención: 

1. Para o aboamento da subvención, o beneficiario deberá presentar no Rexistro Municipal do Concello de 
Muros a documentación sinalada nos seguintes epígrafes, en orixinal ou copia compulsada; tendo para isto 
de prazo máximo a data do día 26 de outubro de 2023, mais non sendo preciso esgotar este prazo máximo.  

a) Certificacións expedidas polos organismos competentes, acreditativas de estar ao día no cumprimento das 
súas obrigas tributarias e coa Seguridade Social.  

b) Certificación bancaria con número conta bancaria a nome do/s beneficiario/s da subvención.  

c) Certificado de número de conta da empresa construtora no caso de solicitude de endoso excepcional.  

2. Transcorrido o prazo establecido de xustificación, sen que o beneficiario presente a documentación 
solicitada no Rexistro Municipal do Concello de Muros, a Oficina de Municipal de Rehabilitación do Casco 
Urbano histórico de Muros, requirirá o beneficiario para que a presente no prazo improrrogable de dez días. A 
falta de presentación da xustificación no prazo indicado comportará a perda do dereito ao cobramento total 
ou parcial da subvención e demais responsabilidades establecidas na Lei de subvencións de Galicia.  

A presentación da xustificación no prazo adicional establecido neste punto, non eximirá ó beneficiario das 
sancións que conforme a lei correspondan ou da perda das axudas de non existir tempo suficiente para 
realizar as tramitacións administrativas correspondentes polo ente xestor, a Xunta de Galicia e o Ministerio de 
Fomento.  

3.3. Prazo de presentación. 

O prazo de presentación de solicitudes será de un mes desde o día seguinte á publicación destas bases de 
convocatoria no Boletín Oficial da Provincia de A Coruña no modelo normalizado  
(ANEXO I) que estará a disposición dos interesados na oficina de rehabilitación do concello de Muros e na 
sede electrónica do concello de Muros (sede.muros.gal)  

3.4. Información aos interesados. 

Sobre o procedemento de tramitación das axudas de acordo coas presentes bases, poderase obter 
documentación normalizada ou información adicional na Oficina de Municipal de Rehabilitación do Conxunto 
Histórico de Muros, situada na Praza Curro da Praza, 1, 15250 MUROS, dependente do Concello de Muros, 
ou a través dos seguintes medios:  

1. Na páxina web do Concello de Muros: www.muros.gal.  

2. Atención persoal de luns a venres de 9.00 a 14.00 horas, previa cita.  

3. Consultas por correo-e: rehabilitacion@muros.gal  

Base 4.ª.–EXCLUSIÓNS E INCOMPATIBILIDADES.  

Non poderán obter os beneficios destas axudas as persoas beneficiarias das axudas do “Programa de 
rehabilitación edificatoria” do Plan Estatal 2013-2016 prorrogado (de acordo co artigo 28.3 do R.D. 233/2013). 
Sen prexuízo do establecido no parágrafo anterior, as subvencións deste Programa serán compatibles con 
outras axudas públicas sempre e cando o seu importe non supere o custo total da actuación concreta. 

Base 5.ª.–PUBLICIDADE.  

5.1. Publicidade da convocatoria e das bases reguladoras da concesión das axudas. 

As bases reguladoras da concesión das axudas segundo os Convenios asinados entre o Concello de Muros, 
a Xunta de Galicia e o Ministerio de Fomento para o desenvolvemento do programa de rexeneración e 
renovación urbanas do Plan Estatal 2018-2021, publicaranse no Boletín Oficial da Provincia de A Coruña, na 
páxina web do Concello de Muros, e no taboleiro de edictos municipal. As bases reguladoras e convocatoria 
e os seus modelos normalizados para a presentación de solicitudes facilitaranse na Oficina Municipal de 
Rehabilitación do Casco Urbano Histórico de Muros (Curro da Praza, núm. 1) e na páxina web municipal 
www.muros.gal  

5.2. Consentimento e autorizacións. 

A presentación da solicitude implica o coñecemento e a aceptación destas bases reguladoras, o 
consentimento e autorización ao órgano xestor para solicitar as certificacións que pode emitir o Concello de 
Muros, así como as autorizacións para que o IGVS poida solicitar as certificacións que deban emitir os 
organismos correspondentes da Xunta de Galicia ou do Ministerio correspondente.  

5.3. Publicidade das subvencións concedidas. 

De conformidade co artigo 13.4.3º da Lei 4/2006, do 30 de xuño, de transparencia e de boas prácticas na 
Administración pública galega, o Concello de Muros publicará no taboleiro do Concello e na súa páxina web 
oficial (www.muros.gal) a relación dos beneficiarios e o importe das subvencións concedidas, polo que a 
presentación da solicitude de axudas leva implícita a autorización para o tratamento necesario dos datos dos 
beneficiarios e a súa publicación na citada páxina web, coas excepcións previstas nas leis. Por razón da súa 
contía, os mesmos datos serán publicados no BOP segundo correspondan. Por outra banda, notificaranse de 
xeito individual os principais trámites de aprobacións. 

Base 6.ª.–TRATAMENTO DE DATOS DE CARÁCTER PERSOAL.  

Os datos dos solicitantes ou dos seus representantes serán incorporados aos ficheiros municipais. A 
finalidade da súa recollida é a instrución do procedemento para a concesión das subvencións obxecto das 
presentes bases reguladoras, a práctica das publicacións, comunicacións e notificacións de obrigado 
cumprimento, o seguimento e comprobación da actividade subvencionada e demais actuacións previstas na 
normativa reguladora das subvencións, en orde á conclusión do proceso de subvencións, polo que a súa 
achega é obrigatoria. Os referidos datos serán tratados e protexidos de acordo co previsto na Lei 15/1999, do 
13 de decembro, de Protección de Datos de Carácter Persoal, sendo responsable do seu tratamento a 
Oficina de Rehabilitación do Concello de Muros, ante a cal se poderán exercer os dereitos de acceso, 
rectificación, cancelación e oposición.  

Base 7.ª.–PERDA DO DEREITO AO COBRO, RENUNCIA, NULIDADE E REINTEGRO. RÉXIME DE 
INFRACCIÓNS E SANCIÓNS.  

7.1. Modificación da resolución. 

Toda alteración das condicións tidas en conta para a concesión da subvención e, en todo o caso, a obtención 
concorrente de subvencións ou axudas outorgadas por outras administracións ou entes públicos ou privados, 
poderá dar lugar á modificación da resolución de concesión. En todo o caso, a modificación da resolución de 
concesión realizarase nos termos da LSG, e do artigo 35 do Decreto 11/2009, do 8 de xaneiro, polo que se 
aproba o seu regulamento. A resolución polo que se acorde ou se denegue a modificación da resolución será 
ditada pola persoa titular da Dirección Xeral do IGVS.  

7.2. Perda do dereito ao cobro. 

O incumprimento por parte do/a beneficiario/a da subvención de calquera das obrigas, requisitos, condicións 
e demais circunstancias que produciron o seu outorgamento, a insuficiente xustificación do proxecto, así 
como a obtención concorrente doutras axudas incompatibles dará lugar, en cada caso, á perda do dereito ao 

cobro da subvención, á redución da contía da mesma ou ó reintegro total ou parcial das cantidades 
percibidas máis os correspondentes xuros de demora dende o momento do seu pagamento, sen menoscabo 
das sancións, que de ser o caso, resulten esixibles.  

7.3. Renuncia. 

O/a beneficiario/a poderá renunciar voluntariamente á subvención nas condicións que establece a normativa 
legal de aplicación.  

7.4. Nulidade, reintegro, infraccións e sancións. 

O incumprimento ou falsidade nas condicións requiridas para o outorgamento da subvención, comportará, 
ademais das sancións que poidan corresponder, o reintegro da subvención percibida incrementada co xuro 
legal correspondente desde o seu pagamento máis un 25 %, segundo establece o artigo 34 da LSG, salvo 
que a Lei de orzamentos do Estado estableza outro diferente. En particular será causa de reintegro a non 
comunicación ao órgano correspondente de calquera modificación das condicións que motivaron o 
recoñecemento da subvención que poida determinar a perda sobrevida do dereito á axuda. A comunicación 
deberá facerse ao Concello de Muros como entidade xestora se a modificación se produce antes de recibir o 
aboamento da subvención e posteriormente a ese momento, á Área Provincial do IGVS. Tamén serán motivo 
de reintegro os supostos previstos no artigo 33 da LSG. O procedemento para o reintegro será o establecido 
no artigo 38 da LSG.  

7.5. Recursos administrativos. 

Contra as resolucións que dite a xefatura territorial da Consellería de Medio Ambiente, Territorio e vivenda, 
poderase interpoñer recurso de alzada ante a persoa titular da consellería competente, no prazo de un (1) 
mes contado a partir do día seguinte ao da súa notificación.  

Base 8.ª.–NORMATIVA DE APLICACIÓN.  

A concesión destas axudas rexerase pola Lei 38/2003 do 17 de novembro, xeral de subvencións e o RD 
887/2006, do 21 de xuño, polo que se aprobou o seu regulamento, nos seus preceptos básicos; a lexislación 
básica do estado en materia de réxime local; a Lei 9/2007, do 13 de xuño de subvencións de Galicia e o D. 
11/2009, de 9 de xaneiro, polo que se aproba o seu regulamento. Ademais da lexislación anterior, e en todo o 
non descrito nas presentes bases, seranlle de aplicación as seguintes disposicións: 

– O Real Decreto 106/2018, de 9 de marzo, polo que se regula o Plan Estatal de vivenda 2018-2021.  

– A Resolución do Instituto Galego da vivenda e Solo do 3 de agosto de 2018, polo que se regula o 
procedemento para a participación no Programa de fomento da rexeneración e renovación urbana e rural do 
Plan estatal de vivenda 2018-2021, publicada no DOG núm. 156, do 17 de agosto de 2018. 

– O acordo da Comisión Bilateral celebrada o 26 de Outubro do 2018, relativo á Área de Rexeneración e 
Renovación Urbana do Núcleo Histórico de Muros (A Coruña). Comunidade Autónoma de Galicia. Plan 
Estatal de Vivenda 2018-2021. Anualidade 2018. 

– A Lei 8/2012, do 29 de xuño, de vivenda de Galicia.  

– A Lei 8/2013, de 26 de Xuño, de rehabilitación, rexeneración e renovación urbanas. 

– Real decreto 7/2015, de 30 de outubro, Texto refundido da Lei do Solo e rehabilitación urbana.  

Base 9.ª.–DISPOSICIÓN ADICIONAL.  

As subvencións incluídas nesta convocatoria financiaranse, de conformidade co acordo da comisión bilateral 
relativo á Área de Rexeneración e Renovación Urbana do Núcleo histórico de Muros de data 26 de outubro 

de 2018 con cargo á asignación orzamentaria 22/336/78000 no proxecto 2019/2/IGV13/1 por un importe 
máximo total de 68.849,66 €. 

Base 10.ª.–DISPOSICIÓN FINAL.  

Estas Bases entrarán en vigor a data seguinte ao da súa publicación no Boletín Oficial da Provincia de A 
Coruña e terán vixencia até o 31 de decembro de 2023, data en que remata o Prorroga do Plan Estatal 2018-
2021 de non existir nova disposición que modifique ou prorrogue esta data de vixencia do Plan Estatal para a 
aplicación do programa que se desenvolve nas presentes bases. 

Quinto. Aprobación da modificación do cadro de persoal do Concello de Muros. 

A señora alcaldesa sinala que a proposta vén ditaminada favorablemente pola comisión informativa e que é 
do seguinte literal: 

“Visto o inxente traballo que se realiza no departamento de intervención, de control e fiscalización da xestión 
económico-financeira ao abeiro do disposto no Real Decreto 424/2017, de 28 de abril, polo que se regula o 
réxime xurídico do control interno nas entidades do Sector Público Local. 

As funcións públicas de intervención e todo o proceso de informatización da contabilidade municipal estanse 
realizando con dous funcionarios adscritos a este departamento.  

Tanto a xestión económica habitual como o cumprimento dos prazos establecidos normativamente (Período 
medio de pago, morosidade, liquidación, conta xeral, etc…), así como como a obrigatoriedade do suministro 
de información ao ministerio de facenda (http://www.minhap.es) e a demais organismos de control 
(http://rendiciondecuentas.es) supoñen un esforzo de traballo que implica dipoñer da axuda de outros 
funcionarios municipais.  

Considerando os resultados da mesa xeral de negociación de data 13 de maio de 2022 no que dedne a 
representación sindical, se pide formalmente tal e como consta na acta correspondente, que “se inclúa unha 
praza de administrativa de Intervención no cadro de persoal”.  

Visto o vixente cadro de persoal e dadas as necesidades sobradamente acreditadas de falta de persoal no 
departamento de intervención, esta Alcaldía considera necesario atenderá petición do persoal municipal e 
proceder a modificación de cadro de persoal para incluír un posto singularizado de auxiliar administrativo de 
intervención. Neste posto realizaríanse, entre outras, as seguintes tarefas:  

- Preparación de expedientes de facturas para a súa aprobación e pagamento.  

- Carga de datos nas plataformas informáticas de subministro de información.  

- Rexistros contables en aplicacións informáticas. 

- Xestión de incidencias nas aplicación informáticas de contabilidade.  

- Documentación relativa ás propostas de gastos.  

Polo exposto, de acordo co disposto no de acordo co artigo 22.2.i) da LRBRL proponse ao Pleno da 
Corporación a adopción do seguinte acordo:  

1) A modificación do cadro persoal do Concello de Muros publicado no BOP núm. 124 de data 5 de xullo de 
2021. 

A) FUNCIONARIOS DE CARREIRA    
Denominación da praza    
2.ESCALA ADMINSTRACIÓN XERAL    
2.B) Subescala Auxiliar    
Auxiliar Administrativo de Intervención C2 V Sen dotación orzamentaria 

 2) A publicación deste acordo no taboleiro de edictos da corporación e no Boletín Oficial da Provincia.” 

A señora alcaldesa indica que os servizo de Intervención está composto por un interventor accidental, un 
tesoureiro e un administrativo contable que ten unha gran cantidade de traballo e recollendo a solicitude da 
mesa de negociación e para continuar cos traballos relativos á relación de postos de traballo propoñen ao 
pleno a creación dunha praza de funcionario de auxiliar administrativo de Intervención coa funcións indicadas 
na proposta e dá paso ás intervencións. 

A Sra. González di que lle sorprende moitísimo esta proposta xa que o equipo de goberno sempre dixo que 
as novas prazas as había que crear coa RPT e que non entende a urxencia desta praza e que hai moitos 
trámites fiscais delegados na Deputación da Coruña. E di que o normal sería que o grupo de goberno se 
puxera en contacto cos grupos da oposición para tramitar o presuposto do 2023. Sinala que os informes de 
Intervención e Secretaría din que a creación dos postos de traballo é a través dunha RPT ou a través da 
aprobación do presuposto. E di que saben de sobra que o procedemento non é este, senón que a través da 
RPT ou do presuposto. 

A Sra. Lago di que non van a poñer en dúbida a necesidade desta praza e menos se sae da mesa de 
negociación, pero si hai moitas máis necesidades que deben cumprirse co persoal. Na comisión informativa 
díxose que como é unha praza sen dotación orzamentaria que se cubriría cun recoñecemento extraxudicial 
polo que cren que facelo así é un parche cando pode facerse ben a través da aprobación do orzamento e da 
modificación do cadro de persoal e falando cos grupos da oposición. 

A Sra. Alfonso di que concorda que esta praza é moi necesaria pero pregúntase que problema se soluciona 
creándoa sen dotación orzamentaria e na comisión informativa comentouse que unha vez creada coa 
aprobación do presuposto podíase dotar e di que non entende por que non se fai en conxunto. Tamén se 
pregunta por que esta praza si e outras non, por que non se acordou no orzamento anterior, e sinala que non 
vai votar en contra dunha praza que ela sabe que fai falta aínda que di que ten medo que isto sexa un 
aparentar, que se fai sen facer. E sinala que o informe de Secretaría di que fai falta un informe de 
Intervención que fale das consecuencias da creación desta praza, mais o informe de Intervención non di 
nada e di que o preguntou na comisión informativa e o que lle contestaron é que como non había dotación 
orzamentario non había consecuencias, por iso non entende que se aprobe neste momento.  

O Sr. Quintela pregunta se se crea esta praza cando se dotaría orzamentariamente. 

A señora alcaldesa di que cre que hai unha confusión xa que o informe de Secretaría e Intervención di como 
é o procedemento para crear esta praza, e que é o mesmo que para modificar o orzamento, por iso se chama 
modificación das bases de execución do orzamento, e a praza créase por petición da mesa xeral de 
negociación, e atenden a súa solicitude porque consideran que esta praza é urxente e necesaria e por iso 
traen a proposta de modificación do cadro de persoal. Sinala que o que ten delegado na Deputación é a 
xestión recadatoria de impostos. Di tamén que no presuposto non se poden crear prazas sen dotación e que 
a creación desta praza é por necesidade e por petición dos traballadores, e dá paso ás segundas 
intervencións. 

A Sra. González di que non é certo que non se poida crear unha praza no presuposto xa que para crear unha 
praza no orzamento primeiro hai que facer unha dotación orzamentaria e despois propor a creación da praza, 
e di que non existe dotación porque o grupo de goberno non quixo, xa que non era urxente, e di que o que 
están facendo sen dotación non vale para nada e que hai crear a praza aprobando a RPT ou mediante 
dotación orzamentaria para a súa creación e se se fai pola porta de atrás, eles van votar en contra. 

A Sra. Lago di que se reiteran no que dixeron, que si cren na mesa de negociación e que é unha praza 
necesaria, pero non cren que sexa esta a forma. 

A Sra. Alfonso di que non contestou ás preguntas que fixeron de cando se vai dotar esta praza e de por que 
esta si e outras non. Insiste que se se fai desta maneira hai que facer dúas veces o procedemento, o de 
creala e o de dotala. E en canto á RPT di que levan máis de tres anos gobernando e seguen sen ela. E 
pregunta se a alcaldesa vai contestar ás preguntas para votar en consecuencia. 

A señora alcaldesa di que a praza se trae por solicitude dos traballadores, e di que o esforzo que está 
facendo o servizo é evidente para todos e todas, e di que non traen esta proposta porque si. 

O Sr. Quintela di que se se podería dotar vía modificacións de crédito e pregunta temporalmente cando 
estaría feito o traballo de dotala. 

A señora alcaldesa contesta que antes de que remate o exercicio. 

Rematadas as intervencións o Pleno da corporación, cos votos a favor do grupo municipal popular (3) e do 
concelleiro non adscrito, D. Quintela Fernández (1), coa abstencións das concelleiras non adscritas, Dª 
Alfonso Torres e Dª Sambade Lloréns (2), e cos votos en contra do grupo municipal socialista (4) e do grupo 
municipal do BNG (2), queda rexeitada a proposta. 

Sexto. Aprobación da forma de notificación das convocatoria dos Plenos e comisións do Concello de 
Muros 

A señora alcaldesa sinala que a proposta vén ditaminada favorablemente pola comisión informativa e que é 
do seguinte literal: 

“A vista do manifestado pola portavoz do grupo municipal do BNG en relación a que non recibiu a 
convocatoria para a comisión informativa correspondente ao pleno ordinario do mes de xullo de 2022, 
considerase necesario concretar a forma de notificar as convocatorias das comisións e dos plenos 

Visto o acordo da sesión extraordinaria de organización da corporación celebrada o 12 de xullo de 2019 onde 
entre outros se acorda: “Segundo.- Que as convocatorias do Pleno do Concello de Muros sexan notificadas 
aos concelleiros por correo electrónico” 

Propoño completar o punto segundo do acordo do pleno da sesión extraordinaria de organización da 
corporación celebrado o día 12 de xullo de 2019, que quedaría como segue: 

Segundo. As convocatorias do Pleno e das comisións do Concello de Muros serán notificadas aos 
concelleiros por correo electrónico. Así mesmo enviarase un mensaxe SMS ou Whatsapp ao telefono móbil 
que consta no concello, dando conta do envío das mesmas.  

A efectos da data e hora da notificación, esta considerarase feita no momento do envío da mensaxe SMS ou 
Whatsapp, sen prexuízo de utilizar outro medio que deixe constancia fidedigna da recepción da 
convocatoria.” 

A señora alcaldesa dá paso ás intervencións. 

A Sra. González di que non van poñer ningún problema. 

A Sra. Lago di que naquel pleno o que se acordou foi que se enviaría por correo electrónico e que se faría 
unha chamada de confirmación, e di que non van poñer trabas, pero que si que queren recordar que o SMS 
non deixa constancia e insiste que non acaban de solucionar o problema. 

Rematadas as intervencións o Pleno da corporación, cos votos a favor do grupo municipal popular (3), coa 
abstención grupo municipal socialista (4) e cos votos en contra dos concelleiros non adscritos (3) e do grupo 
municipal do BNG (2), queda aprobada por unanimidade a seguinte proposta: 

Segundo. As convocatorias do Pleno e das comisións do Concello de Muros serán notificadas aos 
concelleiros por correo electrónico. Así mesmo enviarase un mensaxe SMS ou Whatsapp ao telefono móbil 
que consta no concello, dando conta do envío das mesmas.  

A efectos da data e hora da notificación, esta considerarase feita no momento do envío da mensaxe SMS ou 
Whatsapp, sen prexuízo de utilizar outro medio que deixe constancia fidedigna da recepción da convocatoria. 

B. Mocións de urxencia 

C. Parte de control dos órganos de goberno e fiscalización da xestión dos órganos municipais de 
Goberno  

Sétimo.  a) Dar conta das resolucións da Alcaldía núm. 654/2022 do 1 de xuño de 2022 ata o núm. 
808/2022 do 30 de xuño de 2022, das XGL núm. 11 do 3 de xuño de 2022, da núm. 12 do 10 de xuño de 

2022 e da núm. 13 do 17 de xuño de 2022 e das resolucións contrarias aos reparos formulados pola 
Intervención municipal  

Oitavo.  Rogos e preguntas 

Rogos e preguntas formulados nesta sesión polo grupo municipal PSOE: 

A Sra. González roga que se controle a auga das duchas do praia do Castelo, ao que a señora alcaldesa 
responde que van a colocar cartelaría. 

A Sra. González pregunta se valoraron a colocación do parque infantil da praia do Castelo e que ten un pozo 
de bombeo ao lado. 

A Sra. González pregunta por cando vai acabar a obra do Espadanal, ao que a señora alcaldesa contesta 
que cre que acabaron neste día. 

A Sra. González pregunta como vai a peatonalización da rúa de arriba, ao que a señora alcaldesa  responde 
que cando se reúnan á veciñanza hana de avisar. 

A Sra. González pregunta se son conscientes das caídas que hai no casco de Muros, ao que a señora 
alcaldesa contesta que si. 

Rogos e preguntas formuladpos nesta sesión polo grupo municipal BNG: 

A Sra. Lago roga que insten a Tráfico a que poña un paseo de peóns no Alto do Caño na Abelleira, ao que a 
señora alcaldesa contesta que xa o fixeron. 

A Sra. Lago roga que se pinte a liña da parada de autobús na Abelleira. 

A Sra. Lago di que na saída de Portugalete para a estrada xeral a visibilidade é bastante mala e a veciñanza 
insiste que se coloque un espello, polo que roga a súa colocación. 

A Sra. Lago pregunta polo pozo de auga que había na antiga unitaria de Portugalete se se clausurou, e a 
señora alcaldesa di que se vai asegurar o pozo. 

A Sra. Lago roga que se busque unha solución aos farois e postes da luz que hai no medio de varias 
beirarrúas. 

A Sra. Lago di que coa alta afluencia que hai de visitantes estanse dando bastantes problemas de 
aparcamento e de circulación de vehículos, polo que rogan reforcen a vixilancia. 

A Sra. Lago roga que se envíen os decretos actualizados ata a data do pleno, xa que a transparencia xa non 
é moita e menos cun mes de retraso, e a señora alcaldesa di que xa se falou que se ían enviar os decretos 
por mes completo, por efectividade á hora de traballar. 

A Sra. Lago pregunta se os rapaces e rapazas da escola infantil de Tal van ter patio para este curso escolar, 
e a señora alcaldesa di que non é unha cuestión que dependa só do concello. 

A Sra. Lago roga que insten a Portos a que arranxe o paseo na zona do porto de Muros, por diante da lonxa 
vella e do aparcamento, xa que está moi deteriorada e dá moi mala impresión, ao que a señora alcaldesa di 
que xa o fixeron varias veces e indica que arranxaron algúns bancos e hai outros que están rotos por 
vandalismo, e que si poderían coidar un pouco máis a xardinería. 

A Sra. Lago pregunta como se envían e quen redactan as notas de prensa, xa que lles sorprendeu coma a 
prensa deixou fóra as dúas mocións do BNG do pleno de xuño, e consultada a prensa, dinlle que é a 

información recibida por parte do concello, ao que a señora alcaldesa contesta que non se enviou ningunha 
nota de prensa. 

Rogos e preguntas formulados nesta sesión pola Sra. Alfonso: 

A Sra. Alfonso di que non ten rogos nin preguntas. 

Rogos e preguntas formulados nesta sesión pola Sra. Sambade: 

A Sra. Sambade roga que limpen a praia de Area Longa en Tal ou polo menos que o vaian mirar. 

A Sra. Sambade pregunta se foron limpar a praza do Cristo de Tal, ao que a señora alcaldesa contesta que 
foron antes do 25 de xullo. 

A Sra. Sambade pregunta se empezaron as obras de mantemento dos colexios, ao que a señora alcaldesa 
contesta que empezaran en breve. 

A Sra. Sambade pregunta pola pista, e a señora alcaldesa di que llo hai que notificar á Consellería. 

Rogos e preguntas formuladas nesta sesión polo Sr. Quintela: 

O Sr. Quintela di que no rueiro de arriba en Louro, onde están situados uns contedores, hai un talude que se 
está desfacrema e roga que o vaian ver. 

E sen máis asuntos que tratar, a Sra. alcaldesa dá por rematada a sesión, cando son as vinte e unha horas e 
cincuenta minutos, e de todo o que eu como secretario dou fe. 

 

O secretario accidental  

Documento asinado electronicamente. 

